
A Fi Krístì Hàn Nínú Ọ̀rọ̀ Òun Fúnrarẹ̀
Jeffersonville, Indiana USA

Oṣu Kẹjọ Ọjọ 22, Ọdun 1965

Ẹ jẹ ki a tẹriba. Jesu Oluwa, Olusọ-aguntan ti agbo nla naa, awa jẹ Ọ ni gbese pupọ, Oluwa, ti a ko lee 
san fun Ọ laelae, fun ifẹ ti Iwọ ti mu gbilẹ̀ ninu ọkan wa. A ka ara wa si alaiyẹ, bi a se tẹ ori wa ba ti a si duro 
niwaju Rẹ. A beere pe ki O fọ̀ wa mọ kuro ninu gbogbo asise ati ẹsẹ. A gbadura wipe ki O fun ara wa ni okun 
loni. Ọpọ ni o n saisan, ti a si ndáĺóro, gẹgẹbi o se farahan nihin, awọn asọ-ìléwọ́ ati ẹbẹ adura ti o nwolé wa 
lori tẹlifóònù ati nibigbogbo.

Awa si gbagbọ wipe a npari itan aye yii bayi, laipẹ, àkókò yoo pòórá sinu ainipẹkun, a si fẹ mura silẹ fun 
wakati yẹn. Idi niyi ti a fi pejọ pọ sibi ni owurọ yii, lati mura silẹ fun akoko yẹn. A sọ fun mi wipe ọpọlọpọ 
tẹlifóònù ni a so pọ ni owurọ yii kaakiri orile-ede yii, lati ipẹkun kan de òmíràn. Ibikibi ti ohùn wa ba n de, ki a 
bukun awọn ẹgbẹ kekere naa. Wo awọn alaisan ti o wa laarin wọn sàn. Mo si gbadura ki O fọ ọkan wọn mọ́  
kuro ninu gbogbo ibi. Ki O si ran wa lọwọ nihin ni owurọ yii ninu agọ, ki awa naa pẹlu lee gbadun anfaani nla 
naa.

A beere ki O ba wa sọrọ loni nipasẹ Ọrọ Rẹ ti a kọ silẹ, si jẹ ki Ẹmi fi han wa, awọn nkan ti a nilo, bi a se 
pejọ pọ kaakiri orilẹ-ede yii bayi, ti a si lero wipe a jẹ ẹgbẹ eniyan kekere, sugbọn a ni aaye laarin awọn ẹni ti 
a ti rapada, nitori a ti gba Jesu Kristi gbọ.

Gba awọn nkan wọnyi fun wa, Oluwa, nigbati a ba si pari isin ti a si lọ si awọn ile wa kaakiri orile-ede yii, 
jẹ ki a sọ gẹgẹbi awọn ti o n ti Emmausi bọ wipe, “Njẹ ọkan wa ko ha gbina jẹ ninu wa bi O ti n ba wa sọrọ 
loju ọna?”

Bayi, Baba, mo mọ wipe ohunkohun ti mo ba sọ ko lee to, dajudaju. Pẹlu awọn Kristẹni daradara ti wọn 
ngbọ ni orile-ede yii bayi, ko lee to rara. Ohun ti mo ba sọ ko lee se rere to, nitoripe ipò kannaa ni gbogbo wá 
wà. Eniyan ni wá, ẹni ti n kú, sugbọn jẹ ki Ẹmi Mimọ nla naa sọrọ; ki Ó gbá Ọrọ naa mu ki Ó si fi ara Rẹ han. 
A nduro dè É bayi, ni orukọ Jesu. Amin. Ẹ lè joko.

O dabi wipe mo… o ya emi gan-an lẹnu; mo sọ fun iyawo mi, ti o ba n gbọ mi ni Tucson bayi, wipe n ko 
ro wipe n ó ni ìsìn kankan nigbati mo ba pada de; n ko tilẹ mu asọ kankan wa. Mo si sọ fun iyawo ọmọ mi - ó 
ti lọ asọ mi - mo si wipe, “Mo nduro lẹyin pẹpẹ pẹlu… Wọn kò mọ̀ wipe ọ̀tọ̀ ni sòkòtò, ọ̀tọ̀ si ni ẹ̀wù, awọn eyi 
ti mo wọ lọ si ile.” Sugbọn, Meda, o lọ ẹ̀wù mi ati gbogbo rẹ, nitorina ma dààmú. Ohun gbogbo nlọ deedee.

Bayi, a ni ẹbẹ adura kan nihin, wipe arakunrin ọwọn kan wa… Mo si lero wipe, mo gbagbọ wipe 
Prescott ngbọ wa ni owurọ yii, ni Prescott, Arizona. Baba arabinrin Mercier ti wa loju ọna lati wa sibi ipade, bi 
mo se gbọ, ati wipe a nilati gbé wọn lọ si ile-iwosan nitori aisan ọkan - Arakunrin Coggins. Ati arakunrin 
Junior Jackson pẹlu, mo lero wipe ó wà lori rédíò keji ni… tabi tẹlifoonu kejì ni Clarksville … tabi New Albany, 
baba rẹ si wa ni ile-iwosan, bi mo se gbọ, pẹlu isẹ-abẹ fun arun jẹ̀dọ̀-jẹ̀dọ̀. Nitorinaa, a fẹ ranti awọn wọnyi 
ninu adura wa, dajudaju. Bayi, awọn miiran tun wa nihin, sugbọn a ko fẹ gba àkókò. Ọlọrun mọ nipa gbogbo 
wọn, nitorinaa, ẹ jẹ ki a gbadura fun wọn bayi.

Ọlọrun ọwọn, gẹgẹbi ọkunrin ọwọn ti o ti dagba yẹn, ti ọwọ́ rẹ̀ ti hunjọ, Arakunrin Coggins, ẹniti o ti pẹ ni 
papa, se dubulẹ si ile-iwosan ni owurọ yii nibikan, ti aisan ọkan nda láàmú, Ọlọrun, ọkan ti o ti dàgbà yẹn ti la 
ọpọlọpọ ìdààmú kọjá. Mo gbadura, Ọlọrun, ki O ran-an lọwọ. Gba bẹẹ. Ó fẹran ìyè gẹgẹbi gbogbo wa se fẹ́  
ẹ, o si fẹ wà láàyè. Oluwa Ọlọrun, gba bẹẹ. Ni gbogbo orilẹ-ede, awa gbadura fún-un ni orukọ Jesu, pe ki O 
wòó san ki O si múu jade. A gbagbọ wipe Iwọ yoo see, yoo si wá sinu ipade.

A gbadura fun arakunrin Jackson, baba rẹ̀ ọ̀wọ́n ti ó dubulẹ sibẹ ni bèbè iku bayi; ẹniti o mu ọmọ ti o 
dara bii Junior wá si aye. Mo si gbadura, Ọlọrun ọwọn, wipe ki O woo san. Mo mọ wipe ó dabi ẹni pe kò see 
se. Awọn onisegun, awọn dokita, wọn kò mọ ohun ti wọn lee se ni irú ìsẹ̀lẹ̀ bayi. Sugbọn a ranti Arakunrin 
Hall pẹlu, nigbati awọn onísègùn ti o dara ju nihin sọ (ni Louisville) sọ pe, “Wakati diẹ sii ni ó ni lati wà láàyè,” 
pẹlu arun jẹ̀dọ̀-jẹ̀dọ̀, oun si wa laaye loni (iyẹn si jẹ ọdun mẹ́ẹ̀dọ́gbọ̀n sẹyin) nitori oore-ọfẹ Rẹ. Nitorinaa, mo 
gbadura wipe ki O wo Arakunrin Jackson sàn loni, Oluwa. Jẹ ki oore-ofe ati aanu Rẹ wà pẹlu rẹ̀.

Ati ọpọlọpọ awọn asọ-ìléwọ́ wọnyi ati awọn asọ, ati awọn nkan miiran ti a fi sibi yii fun ẹbẹ-adura - O mọ 
gbogbo wọn. Baba - mo gbadura wipe ki O fun gbogbo wọn ni iwosan. Ni orukọ Jesu Kristi. Amin.

Bayi, lati bẹrẹ ni owurọ yii. N kò tilẹ kọ́kọ́ ro wipe n ó wá sihin yi ni ọj̣ọ Sọnde to kọja. Ati wipe nigbati a 
kéde rẹ, mo sọkale wa. Arakunrin Neville sọ pe ki n sọrọ, a si kede rẹ̀ wipe n o sọkale wa loni, a ko sì tii sọ 
fun awọn eniyan ti o wa ni agbègbè. A si ni ìgbékalẹ̀ tẹlifoonu yii bayi, eyiti o dara gidi, gidi. Awọn eniyan lee 
joko si ilé wọn, tabi ki wọn péjọ ni ọ̀dọ̀ wọn, ìjọ wọn, ati bẹẹ bẹẹ lọ, ki wọn si gbọ ìsìn naa. Mo mọ rírì ìyẹn.

Bayi, mo rii ti o wà ni ibi yii … Ọpọlọpọ ibeere ni o ti wà ni ọ̀sẹ̀ to kọja yii lori ohun ti mo sọ ni ọjọ Sọnde 
to kọja nipa iwaasu. Mo gbagbọ… mo gbagbe  ohun  ti  mo  pe  àkòrí  rẹ  bayi.  Sugbọn  mo  sọ  ohun  kan  nipa
8

sisan awọn gbese wa. Ẹ si mọ, ohun yoowu ti o sọ, ọpọlọpọ ni o máa n sii túmọ̀, kii se wipe wọn fẹ sii tumọ, 
sugbọn ẹ kan saa n sii tumo ni. Ni bayi, ẹnikan sọ pe, “Se ki a ra ọkọ̀?” tabi, “Kini ki n…” Bayi, kii se ohun ti 
Jesu sọ niyẹn … tabi Bibeli nibẹyẹn, ti o sọ pe, “Ẹ mase jẹ ẹnikẹni ni gbese ohunkohun.” Iyẹn ni awọn gbèsè 
ọjọ́ pípẹ́ ti ẹ lee san. Ẹ san wọn. Itumọ mase jẹ ẹnikẹni ni gbèsè ohunkohun niyẹn. Ko tumọ si…. Ah, a n jẹ 
gbèsè owó ilé, owo tẹlifoonu, ati awọn to kù. A n jẹ awọn gbese wọnyẹn, a si maa n san wọn. Sugbọn gbese 
ọlọ́jọ́ pípẹ́ ti o lè maa san, san-án kuro. Mase lọ pẹlu ohunkohun lọrun rẹ bẹyẹn.

Mo ranti ìgbà kan ti mo sàìsàn nigbati mo jẹ ọmọdékùnrin. Mo jade kuro ni ile-iwosan pẹlu gbese bii 
ẹgbẹ̀rún meji dọ́là. Ile-itaja òògùn kan si wà nihin, Ọgbẹni Swaniger, mo jẹ oun naa ni gbese bii ọ̀ọ́dúnrún 
tabi irínwó dọ́là, owó òògùn. Ko tilé mọ̀ mí, ókunrin naa si… mo tọ̀ọ́ lọ. N ko mọ ọ, ó sì fi ransẹ bakannaa, ko 
fi ìgbà kan kọ̀ lati fi ransẹ; mo sì wipe, “Mo jẹ ọ́ ní gbèsè.” Mo sì wipe…. mo gbagbọ pe, kìí se Swaniger, 
Ọgbẹni Mason ni, ní òpópónà Court Avenue ati Spring. Mo si wipe, “Mo jẹ ọ́ ni gbese. Bẹẹni ara mi si sàárẹ̀, 
sugbọn mo ngbiyanju lati lọ si ibi isẹ́. Bayi, ti n kò bá lè san-án fún ọ.…” Mo sẹ̀sẹ̀ di Krìstẹ́nì ni; mo wipe, 
“Ohun àkọ́kọ́, Ọ̀gbẹ́ni Mason, gẹgẹbi ojúse mi si Ọlọrun, mo jẹ Ẹ́ ni gbèsè ìdámẹ̀wá mi. Mo fẹ kọkọ san 
gbese ìdámẹ̀wá mi fún-Un ná.” Mo si wipe, “Lẹ́yìnnáà, ojúse mi ti o kàn ni lati san awọn gbese mi.” Mo si 
wipe, “Baba mi nsaisan, a sì ní…. Ọmọ mẹwaa ni wá ninu ébi wa.” Sugbọn mo sọ pe, “Bi n kò ba le san ju 
kọbọ mẹ́ẹ̀dọ́gbọ̀n fun ọ ni ọjọ ti wọn bá san owó…. Bi n kò ba tile le san kọ́bọ̀ mẹ́ẹ̀dọ́gbọ̀n naa, n ó wá, n o si 
sọ fun ọ nipa rẹ̀. N o sọ fun ọ pe, 'N kò lee se e ni àsìkò yii.'” Bayi, nipa iranwọ Ọlọrun, mo san gbogbo rẹ 
kuro, se ̣ẹ rii. Ohun ti mo n sọ nìyẹn.

Má kàn… Ẹnikan sọ pe…

Ah, awọn Kristẹni kan ninu ijọ nihin lọ sisẹ́ nigbakan lara ọkọ̀ kan, ọkunrin naa si wa…. Ọkunrin naa sọ 
pe, “N ó san owo fun ọ; ni ọjọ Satide ni maa gba owó,” tabi nkan miiran. Kò sì san owo fun-un titi. Ọpọlọpọ 
ọ̀sẹ̀ si kọja lọ, kò sì san owo fun-un, kò sì sọ̀rọ̀ kankan. Ọkunrin naa si wá bèèrè lọwọ mi, o ni… Se ẹ rii, ó kó 
ẹrẹ̀ bá ìjọ. Ó kó ẹrẹ̀ ba Kristi. Ti o kò bá le san owo fun-un, lọ sọ fun-un, ki o wipe, “Mo jẹ ọ ni gbese, maa si 
san-an fun ọ. Kristẹni ni mi, sugbọn mo kàn… n ko tii le se e bayi, mo ni… mo jẹ gbese yii.” Ki o si ranti o, ó 
wà ninu iwe Ọlọrun pẹlu, se o mọ, wipe o jẹ gbese. Nitorinaa, mo ngbiyanju lati… Fun ara mi, ati fun gbogbo 
wa lapapọ, ngbiyanju lati mura silẹ, nitori a mọ wipe a nsumọ nkankan, a nsunmọ nkankan ti o fẹ sẹlẹ̀. 
Nitorinaa a fẹ mura silẹ. Nigbati bíbọ̀ Oluwa nsumọ tosi bayi, a fẹ mura silẹ fun wakati nla yẹn.

10

Bayi, a fẹ mura silẹ ki a si sọ̀rọ̀ lori àkòrí kekere kan ti mo ti yan fun owurọ yii nipa iranwọ Oluwa. A ó si 
sọrọ ni kukuru, nitori awọn ti o wà lori tẹlifoonu. Mo lero pe gbogbo yin lo ni - kaakiri orilẹ-ede yii - ẹ ni owurọ ti 
o dara gẹgẹbi a se ní ní Indiana. Oju ọjọ ti o dara, ti o tutu, ni a ni bayi lati igba ti òjò ti rọ̀, o si dara gan-an ni.

Bayi, mo fẹ ka lati inu Iwe Heberu, ori kinni, ati lati inu Iwe Johannu Mimọ ori kinni. Heberu 1:1-3 ati 
Johannu Mimọ 1:1 fun Bibeli kika. Kókó ọ̀rọ̀ mi ni owurọ yii jẹ ẹ̀kọ́ kan ninu awọn Iwe Mimọ. Bayi, ẹ jẹ ki á ka 
Heberu 1:1.

Ọlọrun, ẹni ni igba àtijọ́… ni orisirisi ọ̀nà, ba awọn baba sọrọ ni ìgbà atijọ, nipasẹ awọn wolii,

Sugbọn ni ìkẹyìn ọjọ wọnyi, bá wa sọrọ nipasẹ Ọmọ Rẹ, ẹniti Ó ti fi se ajogún ohun gbogbo, 
nipasẹ Ẹni ti O dá aye pẹlu;

Ẹni ti o jẹ ìtànsán ògo Rẹ, ati… àwòrán Rẹ ti ó farahan, ti Ó si n di ohun gbogbo mu nipa 
Ọrọ agbara Rẹ, lẹyin ti Ó ti wẹ̀ wá nù kúrò ninu ẹ̀sẹ̀ wa funra Rẹ, o joko ni ọwọ́ ọ̀tún ọlánlá ni 
òkè;

Iwe kika ti o dara wo ni eyi. Bayi, Johannu Mimọ 1:1:

Ni àtètèkọ́se ni Ọrọ wa, Ọrọ naa si wà pẹlu Ọlọrun, Ọlọrun si ni Ọrọ naa.

Bayi, àkòrí iwaasu mi ni owurọ yii ni: A Fi Krístì Hàn Nínú Ọ̀rọ̀ Òun Fúnra Rẹ̀. Bayi, ibi ti mo ti pinnu lati 
sọrọ lori eleyi ni, nitori wipe… Bi mo se mọ wipe, ohun ti a ba sọ, a kò gbọdọ̀ sọọ́ nitoripe a kàn péjọ pọ̀ lati 
dede sọrọ lori ohunkohun, sugbọn o jẹ ohun ti yoo gbé awọn eniyan ro, nitori a ó la awọn òdò ti o lewu, ti o si 
ni ètàn kọjá. A tilẹ̀ ti n là wọn kọja na. Ati pe nigbamiran, mo lero pe o n se yin bi o se n se èmi naa, o dabi ẹni 
wipe ọpọlọpọ rẹ; o jẹ ohun ti o ba ni lẹru…

Mo tilẹ mba ọdọmọkunrin oniwaasu kan ati iyawo rẹ sọrọ ni iyara laipẹ yii. Ara awọn mejeeji kò si balẹ̀, bi 
o se ri pẹlu gbogbo aye … pẹlu awọn eniyan gbogbo ti o wà lori ilẹ aye. Mo sọ pe, “Ẹ ranti, Satani ni ẹ̀sẹ́ kan 
lati gba yin.” N ko bikita ẹniti ẹ jẹ́, o ni ẹ̀tọ́ si ẹ̀sẹ́ kan yen. Ẹ̀sẹ́ kan yen lee jẹ ifọju, tabi àrùn inu egungun ti yoo 
mu ọ joko ninu aga kan, tabi ki ara rẹ̀ ma balẹ̀? Se ẹ rii, o ni ibi kan ti o ti le fun ọ ni ẹ̀sẹ́. Ó ní ẹ̀tọ́ si ibi kan ti o 
si silẹ̀ yẹn. Bayi, agbègbè yẹn ni a nilati maa daabò bò ni gbogbo ìgbà.

Ati lati ri àkókò aini ifokanbale ti a n gbe bayi…

Mo lero wipe, awọn fánrán iwaasu ti ọ̀sẹ̀ ti o kọja, yoo fi han yin, awọn nkan ẹ̀rù nla, ti a o sọrọ le lori lọjọ 
kan nigbati a ba ri aaye ti o tó, ti sísí awọn ìyọnu ìkẹyìn ti a ó tú da sori ilẹ aye … awọn ìgò ibinu wọ̀nyẹn, titu 
awọn igo ibinu jade, ati awọn àrá meje…. Ati awọn ohun ẹ̀rù ti o n bọ̀ wá sori aye….

Awọn eniyan loni wa ni ipò ìsíwín, gbogbo aye….

Ẹ ka iwe Reader's Digest ti osù to kọjá, ki ẹ kiyesi àkòrí ti o wà nibẹ; o dá lori Billy Graham, ajihinrere nla 
naa. Ọ rẹ̀ ẹ́ to bẹẹ gẹẹ, ko tilẹ lee se awọn ipade rẹ; o si lọ si ile-iwosan Mayo fun àyẹ̀wò ara. Ko si ohun ti o 
se e, ó kàn jẹ wipe kò se isẹ́ ti o tó ni. Wọn si ni ki o máa sare - idaraya ti ara. O máa nsáré fun maili kan 
lojoojumọ. Lẹyinnaa, àkọsílẹ̀ naa tẹsiwaju lati sọ wipe ìmọ̀-ìjìnlẹ̀ ti fidi rẹ mulẹ pe loni, wipe awọn ọdọmọde - 
awọn ọdọmọdekunrin ati ọdọmọdebinrin wọnyi - wọn n de agbedeméjì aye wọn ni ọmọ ogún ọdún. Ati ni 
ọdun mẹ́ẹ̀dọ́gbọ̀n, ni ọpọlọpọ igba, awọn ọmọbinrin kò nii ri nkan osù wọn mọ, ni ọmọ ọdun mẹ́ẹ̀dọ́gbọ̀n.

N kò mọ boya ẹ mọ ọ, tabi bẹẹkọ, sugbọn ni alẹ ọjọ melo kan sẹyin, nigbati Ẹmi Mimọ nsọrọ ninu ipade 
nihin, ọmọdebinrin kan ti o joko sibi…. Ohun ti o n se ọmọ naa gan-an niyẹn nigbati o pe jade. Mo tun wò ó 
lẹẹkeji, mo tun tun-un wo, mo si ri ohun ti o sẹlẹ̀. Mo si ronu pe, “Kò lè jẹ bẹẹ; ọmọ yẹn ti kere ju.” Sugbọn bi 
o se ri niyẹn, airi nkan osu - bii ọmọ ogún ọdun si ọdun mẹ́tàlélógún, iru nkan bẹyẹn, se ẹ rii.

Iya temi ati iya tiyin naa de ipo yẹn ni bii ọmọ ọdun márùndínláàdọ́ta si àádọ́ta. Iyawo mi dé ipò yẹn ni bii 
ọmọ ọdun márùndínlógóji. Bayi, o ti ja wálẹ̀ si ogún ọdún. Gbogbo ìran eniyan ti bajẹ, o ti rà. O dara naa, ti 
awọn ẹya ara wa ba n bajẹ bẹyẹn nitori awọn ounjẹ àlùpàyídà, ati awọn ìnira ti o n bà á jẹ́, njẹ iyẹn naa kò 
maa ba ọpọlọ jẹ́? Nigbanaa a wa le ri idi ti awọn obinrin fi n bọ́ sí oju popo ni ihooho. A le ri idi ti wọn n fi ọkọ̀ 
sare ọgọ́fà maili laarin wakati kan, gbogbo awọn nkan wọnyi. O ti de ibi kan bayi ti gbogbo orilẹ-ede, gbogbo 
aye, kii se orilẹ-ede yii nikan, sugbọn nibi gbogbo, ti ya asiwèrè.

Nigbanaa nigbati a ba si awọn wọnni, bi Oluwa ba fẹ, awọn igo-ibinu meje wọnni ti a si fi awọn ohun 
wọnni ti o ba ni l'ẹ́rù han…. Awọn eniyan yoo ya asinwin ti o ba ya, de ibi wipe wọn yoo maa ro wipe awọn n 
rí awọn èèrà ti o tobi to òkè. Wọn ó maa dá awọn obinrin lóró, awọn eesú yoo wa sori ilẹ aye pẹlu irun gigun 
lati fi ìyà jẹ awọn obinrin ti o gé irun tiwọn kuro, irun bii ti obinrin ti o sàn wálẹ̀, ati eyín gígùn bii ti kiniun, ati 
ẹ̀gún olóró ni ìrù wọn bii ti àkèekèé, ati bẹẹ bẹẹ lọ, lati pọn awọn eniyan ori ilẹ aye loju. Sugbọn nigbanaa, yoo 
ti pẹ ju lati se ohunkohun nipa rẹ. Iwọ tete mú ọna rẹ tọ́ bayi. Fi iya jẹ….

18

Ni Sọnde ti o kọja, nigbati a n kẹkọ nipa bi awọn òǹmọ̀ marun-un ti ode ara.… Ọna abawọle niyẹn, awọn 
òǹmọ̀ marun-un ti ara. Ọna kansoso ni o lè gba wọ inu ara; oun naa ni nipa awọn òǹṃ̀o marun-un wọnyen: 
Ìríran, ìtọ́wò, ìmọ̀lára, ìgbóorùn ati ìgbọ́ran. Kò si ọ̀nà miiran lati kan ara.

19

Ni inu eniyan yẹn ni ẹnikan wa ti a n pe ni ẹmi. Ó sì ní òǹmọ̀ marun-un: Ronu … èrò, tabi èrò, ati ìfẹ́, ati 
ẹ̀rí-ọkàn, ati bẹẹ bẹẹ lọ. O dara.

Bayi, o kò lè fi ara rẹ ronú; inú rẹ lo fi nronu. Ibẹyẹn ni ọpọlọpọ Kristeni ti n duro. Wọn si lè, gẹgẹ bi ọkà 
ninu oko ati èpò ni oko, wọn lee ni àmì-òroro pẹlu Ẹmí Mímọ́ kannaa ti o ta ami-ororo si onigbagbọ. Sugbọn 
ni isalẹ inu lọhun, ni ipele kẹta, ni ọkàn-ìyè wà; iyẹn ni Ọlọrun ti yan tẹ́lẹ̀. Nibẹyẹn ni ojulowo irú-ìyè wà, 
nibẹyẹn ni.

Ẹ sì ranti, ti mo bá mú èpò, ti mo là á, ti mo si lo ọkàn alikama si inu rẹ, ti mo si fi si ibẹ, ti mo gbìn-ín, 
yoo mu alikama jade lati inu epo yẹn, laibikita ohun ti ìta rẹ̀ jẹ́, ohun ti ìjìlára rẹ̀ jẹ́.

Loni, wọn ni ìdàlójúrú nipa ẹ̀rí Ẹmi Mimọ ati bẹẹ bẹẹ lọ. Satani lee se afarawe eyikeyi ẹbun ti Ọlọrun ni, 
sugbọn kò lee mu Ọrọ yẹn wa, ọrọ lori ọrọ. Ibiti o ti kuna niyẹn ninu ọgbà Édẹ́nì; ibi ti o ti maa n kùnà ní 
gbogbo ìgbà niyẹn. Nibẹ ni awọn…. Fánrán iwaasu nipa awọn èké ẹni-ami-ororo tabi awọn ẹni-ami-ororo…. 
A le fi Ẹmi ta ami-ororo si wọn, wọn lee fèdèfọ̀, jó, pariwo, waasu Ihinrere, sibẹ ki wọn jẹ èsù. Inú ni kókó. Ẹ 
ranti bayi, Jesu wipe, “Gbogbo awọn ti Baba ti fifun Mi, yoo tọ Mi wa. Ẹnikẹni kò sì lee wa ayafi ti Baba Mi ba 
kọ́kọ́ faa.”

20

Bayi, a ti wòó ninu ẹ̀kọ́ lati fihan wipe o wà ninu baba-nla baba rẹ latẹyin wa, nipa ti ara. Ohun ti o jẹ nipa 
ti ara niyẹn, ìsẹ̀dá. Igbamiran, a le bi ọmọ kan ninu ẹbi ti irun rẹ pupa. Yoo ya baba rẹ lẹnu, nitori ko si ẹniti o 
mọ̀ ninu ẹbí rẹ̀ ti irun rẹ pupa, tabi ẹbi iya rẹ. Sugbọn ti ẹ ba pada tọpinpin ìran rẹ̀ jìnnà sẹ́yìn, ẹ o rii pe ẹnikan 
wa ti o ni irun pupa. Irú naa yoo maa farahan, o si fi ìwà-ẹ̀dá ẹnikan hàn ti o ti wà lati ẹyin wa. Gẹgẹbi Heberu 
ori keje se sọ pe Melkisedeki … Abrahamu san idamẹwa fun-Un nigbati o n pada bọ lati ibi pipa awọn ọba. 
Ati Lefi, ẹniti o gba idamẹwa, san idamẹwa, nitori o wà ninu Melkisedeki … tabi ninu Abrahamu, nigbati o 
pade Melkisedeki.

Bayi, ohun kannaa ni eleyi: Ti o ba jẹ ọmọkunrin Ọlọrun, ti emi naa ba jẹ ọmọkunrin Ọlọrun, tabi 
ọmọbinrin Ọlọrun, a ti wà ninu Ọlọrun ni ìbẹ̀rẹ̀. Nigbati Jesu sì di ẹ̀kúnrẹ́rẹ́ Ọrọ naa, nigbanaa a wà ninu Rẹ̀, 
ni ìrí irú. Nigbati a kan-An mọ agbelebu, a kan wa mọ agbelebu ninu ara Rẹ̀. Nigbati Ó jinde kuro ninu oku, a

21

jinde pẹlu Rẹ̀. Ni bayi, niwọn ìgbà ti a ti dá a mọ, bayi a joko pẹlu Rẹ ninu awọn ọrun ninu Kristi Jesu, se e rii. 
Nitori ti a ba jẹ́ ọmọkunrin ati ọmọbinrin Ọlọrun, a jẹ́ ọmọ Ọlọrun; nigbanaa a jẹ́ èrò Ọlọrun. Nigbanaa a ni ìyè 
ainipẹkun. Ọlọrun nikan si ni ìyè ainipekun ti o wa. Nitorinaa a wa ninu Rẹ lati atetekọse. Ati nigbati Jesu si di 
gbogbo Ọrọ yẹn, a jẹ apakan ninu ara Rẹ. Amin! Bi o se ri niyẹn. Nigbati iyẹn ba ti wà nibẹ, kò si èsù, ko si 
agbara, ko si ohun kan ti o le mu u kuro. Iyẹn ni òpómúléró ọkàn-ìyè.

A le ta ami-ororo si ọ ni ita ninu ẹmi yii, ati ìfẹ́-ọkàn, ki o si se gbogbo nkan wọnyi, sugbọn nigbati o bá 
kan ibi òpó ti o so mọ Ọrọ yii, o kò ni kuro nibẹ. Yoo duro gbọingbọin yoo si je olootọ si Ọrọ yẹn ni gbogbo 
ọna. Yatọ si eleyi, ohun yoo wu ti o se, o ti sọnu.

Igba ijọ Laodikea yẹn - wà ni ìhòòhò, ó fọ́jú, ó ráre, kò si mọ ọ. Se ẹ rii, ó ni ami-ororo, ami-ororo pẹlu 
Ẹmi tootọ. Se ẹ rii, Ẹmi Mimọ yẹn lee bà lé ẹnikan ninu ẹmi rẹ̀, sugbọn ọkàn-ìyè rẹ̀ ni irú rẹ̀. Irú yẹn ni Ọrọ 
naa, se ẹ rii. Emi ko si bikita bi o se waasu to, bi o se se eleyi daradara to, ati bi o se ni ifẹ to…. Ọ̀kan ninu 
awọn ọna abawọle ti ẹ̀mí niyẹn. O kò lè fi ara rẹ ni ifẹ; ẹ̀mí rẹ ni o le fi fẹran. Ọ̀kan ninu awọn ọ̀nà àbáwọlé 
niyẹn. O lè ni ifẹ, ki o tilẹ fẹran Ọlọrun, sibẹ ki o ma tọ́nà. O lè lé awọn ẹmi esu jade, ki o waasu, ki o se 
awọn nkan wọnyi, sibẹ ki o má tọ́nà. Jesu sọ bẹẹ; Ó ni ọpọ yoo wa ni ọjọ yẹn. Ọrọ yẹn ti yanjú rẹ̀.

22

Ni atatekọse ni Ọrọ wà, Ọrọ si wà pẹlu Ọlọrun, Ọlọrun si ni Ọrọ naa.

Ọrọ naa si di ara, o si n gbe laarin wa….

Kiyesii. N ó sọrọ lori àkòrí Bibeli yii, A Fi Krístì Hàn Nínú Òrò Òun Fúnra Rẹ̀. Ibi ti mo ti se ipinnu yi ni ní 
iyàrá mi. Ẹnikan ti ó s'ọ̀wọ́n (boya o joko sibi ni owurọ yii).… mo ni aworan kan ti a fi kọ́ si yara ìkàwé mi 
lọhun yẹn, tii ise aworan ori Kristi ti Hofmann yà, eyi ti a kọ sinu Awọn Ibukun Ori Oke. Nigbati o bá sì dé ibi 
kan ti o dabi ẹni wipe o nilo diẹ ninu irun naa, wọn tẹwọ́ mọ ohun ìkọ̀wé naa diẹ sii bi ẹ se nkọja apa ibẹyẹn. 
Nitorinaa, Òun wà nibẹ, Ó joko sinu Ọrọ Rẹ̀, Ó n wo ìta. Kristi ninu Awọn Ibukun Ori Oke. Ẹnikan, ẹni yoo wu 
ti ó jẹ, mo dupẹ lọwọ yin fun-un. Ẹnikan sì mu aworan naa wá, o si fi sinu yara ikawe mi nibẹyẹn, ti Elijah ti o 
n lọ soke ninu kẹkẹ. A mọ rírì nkan wọnyi. Ọ̀pọ̀ igba, laarin ọ̀pọ̀ èrò, n kò rí ààyè lati sọ awọn nkan wọnyi, 
sugbọn mo ri i, Arakunrin, Arabinrin. Mo mọ ọ. Ọlọrun mọ ọ.

23

Bayi n ó sọrọ lori akori: A Fi Krístì Hàn Nínú Ọ̀rọ̀ Òun Funra Rẹ - bi o se jẹ wipe ninu Awọn Ibukun Ori 
Oke, aworan Kristi duro sibẹ, o tayọ síta. Ibiti mo ti gbero akori yii niyẹn.

Bayi, Kristi ati Ọrọ naa, ọ̀kan ni wọ́n, se ẹ rii.

Wọn sọ pe, “Bawo ni Bibeli…?” Awọn eniyan n sọ…. Mo wà ninu ọ̀kọ̀ pẹlu ọkunrin kan laipẹ yii. Ó ni, 
“Ronu nipa rẹ̀. Awa ti a wà ni aye yii, bi a se ri, a kàn mọ̀, tabi a kàn lè sọ pe a gba wa la nipa awọn ìtàn asán 
Júù kan ti wọn pe ni Bibeli.”

24

Mo ni, “Alagba, emi ko mọ bi ẹ se so iyẹn, sugbọn emi kò gbagbọ wipe itan asan ti awọn Júù ni.” Mo 
ni….

Ó sọ pe, “O dara, ẹ ngbadura…. Kini ẹ ngbadura si? Mo beere fun nkan bayi-bayi ati awọn nkan kan, n 
ko ri i gba.”

Mo sọ pe, “O si adura gba. A ko gbọdọ gbadura lati yi ọkàn Ọlọrun pada; a gbọdọ gbadura lati yi ọkan 
tiwa padà. Ọkàn Ọlọrun ko nilo a nyii pada, ẹ ò rii bi. Otitọ ni.” Mo ni, “Kii se ohun ti o gbadura fun….”
25

Mo mọ ọdọmọkunrin Katoliiki kan nigba kan ti o ni iwe adura, ti o n sọ adura fun iya rẹ lati wa laaye. O sì 
kú, o sì ju iwe adura naa sinu iná. Kò buru, se ẹ rii…. Emi ko gba ti iwe adura naa, sugbọn lọnakọna…. Se ẹ 
rii, ẹ hu ìwà òdì. Ẹ ngbiyanju lati sọ fun Ọlọrun ohun ti Ó yẹ ki Ó se. Adura gbọdọ jẹ, “Oluwa, yi mi pada ki n 
le ba Ọrọ Rẹ mu,” ki i se yipada…. Ki i se, “Jẹ ki n yi ọkan Rẹ pada; Iwọ yi ọkan mi pada. (Se ẹ rii?) Iwọ yi 
ọkan mi padà si ifẹ Rẹ, ifẹ Rẹ ni a si kọ sile ninu Iwe naa. Oluwa, mase jẹ ki n lọ ayafi ti O ba tó yi ọkan mi 
pada ki ó dabi Tirẹ. Lẹyin ti ọkan mi ba ti yipada ti o dabi Tirẹ, nigbanaa n o gba gbogbo ọrọ ti O kọ silẹ gbọ. 
O si sọ nibẹ wipe Iwọ yoo mu ki ohun gbogbo sisẹ papọ si rere fun awọn ti o fẹ Ọ, mo si fé Ọ, Oluwa. 
Gbogbo rẹ n sisẹ pọ si rere.”

Mo ti wá ni ìgbèríko ni ọ̀sẹ̀ yii pẹlu awọn ọrẹ mi ọ̀wọ́n kan. Mo beere lọwọ awọn kan lara wọn lana nibi 
tabili, nigbati a njẹun…. A maa nsabaa joko yika a o si ni kekere kan … bii ẹ̀kọ́ kekere ninu Bibeli. A nsọrọ 
nipa ifẹ. Ẹnikan pàtó si wà ti o sọ fun mi, o ni, “Mo gbagbọ wipe asodi-si-kristi ni ọ.”

26

Mo ni, “Ti iyẹn ba wu Oluwa mi, ohun ti mo fẹ jẹ niyẹn. Mo fẹ jẹ ohunkohun ti Ó ba fẹ ki n jẹ. Mo fẹran 
Rẹ. Ti yoo ba si jù mí sí ọrun-apaadi, n ọ si fẹran Rẹ̀, ti mo ba lọ pẹlu iru ẹmi kannaa ti mo ni bayi.” O wò mi 
tìyanu-tìyanu. Mo ri awọn bii mẹrin abi marun nibẹ, awọn ọdọmọkunrin, awọn iyawo àsẹ̀sẹ̀ gbé, awọn obinrin 
ti o dara. Mo mọ bi awọn ọmọkunrin yẹn se fẹran awọn iyawo wọn tó, nitorinaa mo sọ fun wọn, mo ni, “Bi a

se le dán-an wò niyi. Ti iyawo rẹ, ki ẹ tó fẹ ara yin…. Bayi, ẹ padà sẹyin, ki ẹ sọ pe, igbe aye lọkọ-laya yii … o 
ti n la ala wipe e fẹ ara yin. Ẹ koi tii fẹ ara yín gan-an, sugbọn o lá àlá wipe ẹ se bẹẹ. O si wa jí, o wá lọ ba 
ọrẹbinrin rẹ sọ ọ́, o wipe, 'Njẹ o mọ, mo la ala wipe a fẹ ara wa, a si bi awọn ọmọ, a si n gbe pẹlu ayo, a si 
nduro de bibọ Oluwa ati ohun gbogbo!' Nigbanaa, ki ọmọbinrin yii wa sọ fun ọ, 'Njẹ o mọ, mo fẹran ọkunrin 
miiran ju bi mo se fẹran rẹ lọ̣. N ó ni ayọ pupọ pẹlu ọkunrin miiran yẹn.' Njẹ o lè fẹran rẹ lati ọkàn rẹ de ibi 
wipe o le sọ pe, 'Ki awọn ibukun Ọlọrun jẹ tirẹ, olufẹ. Maa lọ pẹlu ọkunrin miiran yii.' Bayi, ẹ se àyẹ̀wò iyẹn, 
ọkọọkan ẹyin ọkunrin tabi ẹyin obinrin. Se ẹ rii? O dara, bi ifẹ rẹ ba jẹ ojulowo, iwọ yoo se iyẹn, nitoripe o fẹ 
rere rẹ. Njẹ o mọ, o le fẹ ẹ, o lè bá a gbé, iyawo rẹ ni … yoo jẹ bẹẹ, yoo fẹ ọ, sugbọn inu rẹ̀ kò nii dùn. Inu rẹ̀  
yoo dùn pupọ̀…. Nigbanaa, ti o ba fẹran rẹ, iwọ yoo fẹ ki inu rẹ dun. Nitorinaa, ohunkohun ti ifẹ Ọlọrun ba jẹ, 
jẹ ki ifẹ Ọlọrun di sisẹ, boya inu mi dun si i tabi bẹẹkọ. Mo fẹ gbé ìgbé ayé mi to bẹẹ ti inu Rẹ̀ yoo dun si ohun 
ti mo ba nse. Nitorinaa, se ayẹwo ìlépa ati èròngbà rẹ pẹlu iyẹn, iwọ yoo mọ boya o fẹran Ọlọrun tabi bẹẹkọ.”

Ti Ó ba sọ pe, “O ti sìn Mi, sugbọn Emi yoo ta ọ nu”?

“Mo fẹran Rẹ̀ bakannaa.”

Nitorinaa, ti awọn ijọ ba lee ri iyẹn ti wọn si lee gba a gbọ bẹyen, ko ni j̣ẹ wipe ẹnikan ngbiyanju lati ja 
bọ̀ọ̀lù naa gba mọ ẹnikeji lọwọ nigbati ẹni yẹn n gbe e sare lọ. Yoo maa daabo bo ẹni yẹn ni, se ẹ rii. Ti o bá 
jẹ́ ilepa ati erongba tootọ, ko ni jẹ wipe ẹnikan yoo ma gbiyanju lati sọ pe, “Hee, emi naa ni eleyi, Mo…. Emi 
niyi; eyi….” Se ẹ rii, Ọlọrun ko le lo ẹni kan. Ọpọlọpọ afarawe ni o ntẹle e, Satani si niyẹn; awọn eniyan kò sì 
mọ iyẹn. Wọn ngbiyanju lati gba bọọlu naa kuro lọwọ ẹnikan ti a ti fifun. Ẹ jẹ ki Ọlọrun gbé iru isẹ ìríjú kan 
dide, ki ẹ wá wo iye awọn ti yoo maa se afarawe re, se ẹ rii.

27

Ni bayi, ifẹ tootọ fun Ọlọrun, “Ipa yoowu ti mo jẹ, Oluwa, ti mo ba saa le sọ ọrọ kan fun-un ki n le fi 
dáábò bò ó, jẹ ki n se iyẹn,” se ẹ rii. Bẹẹ naa ni yoo ri nipa iyawo rẹ. Ti o ba fẹran rẹ̀ nitootọ (se ẹ rii), ki i se 
ifẹ ti ara, ifẹ ti Olorun ni, ifẹ tootọ. Ti ó bá lè ba ẹlomiran gbe pẹlu ayọ…. Ẹ koi tii fẹ ara yin bayi, nitorinaa, ẹ 
ko lee….

28

Ẹ gbọ na, ẹyin eniyan ti o n feti silẹ si fánrán ohun yii. Ọpọ lo n ransẹ, wipe, “Ah, ninu iwaasu lori 
Igbeyawo ati Ìkọ̀sílẹ̀, o sọ eleyi, o tun sọ tọhun.” Mo ti sọ iyẹn ni ọpọlọpọ igba, awọn fánrán yii nlọ si kiki …. Ijọ 
temi ni mo n ba sọrọ, arakunrin. Emi ko ni ojuse fun awọn ti Ọlọrun fun ọ lati se olusọ aguntan fun; mo ni 
ojuse fun iru ounjẹ ti mo fi mbọ awọn eniyan wọnyi. Eleyi wa fun agọ yii nikan, se ẹ rii. Wayi o, ti awọn eniyan 
naa ba fẹ feti si fanran ohun wọnyi, o ku si ọwọ wọn. Sugbọn awọn ti Ọlọrun ti fi fun mi ni mo n ba sọrọ. 
Awọn ẹ̀sẹ̀ tiwọn ni a fò dá. Ẹnikan kọwe jade, o wipe, “Ko buru, mo ti se eleyi, mo si ti se iyẹn naa. O sọ 
wipe awọn ẹ̀sẹ̀ wa…” Emi ko sọ bẹẹ.̣

29

Mo sọ pe, “Ẹ ri si eleyi; eleyi wa fun awọn eniyan wọnyi nibi yii, awọn eniyan ti o wà ninu àgọ́ nibi, agbo 
temi.” ̣Iwọ gba ifihan lati ọdọ Ọlọrun ki o si se ohun ti Ọlọrun ba sọ fun ọ lati se. Emi naa yoo se bakannaa. 
Sugbọn awọn iwaasu yii wa fun ijọ yii.

Kiyesii. Bayi, a pada wa, a nilati ni ohun kan tabi omiran ti a di mu. Ohun kan nilati jẹ òpómúléró; iyẹn ni 
wipe, ó jẹ paripari. Olukuluku si nilati ni paripari tabi opin kan. Mo waasu lori rẹ nigba kan ni ọdun diẹ sẹyin, 
lori opin, ibi ti ọrọ pin si. Gẹgẹbi oludari ni ibi eré bọọlù, ti ó ba sọ wipe gbígbá ni, ohun ti o jẹ gan-an niyẹn. Ko 
si bi o se rii, oludari ti sọ wipe gbígbá ni.

30

Iwọ sọ pe, “Ki i se gbigba. ̣Ohun yoowu to jẹ, nigbati o ba ti sọ pe, ”Gba a,“ bẹẹ ni, o pari niyẹn, ohun 
ti…. Òun ni ipari ọrọ.

Ina ti o ndari ọkọ naa jẹ paripari. Ti o ba sọ pe, “Maa lọ,” o le sọ pe, “O dara, mo nkanju, mo nilati….” 
Rara, rara, ó sọ pe, “Iwọ duro jẹẹ nigbati ẹnikeji yoo maa lọ,” se ẹ rii. Òun ni paripari.

Bayi, paripari kan nilati wa fun ohun gbogbo ti a ba n se. Paripari kan nilati wa nigbati o ba n yan iyawo 
rẹ. Obinrin kan gbọdọ wa ti o nilati yan.
31

Bayi, igba kan nilati wa ti iwọ yoo lọ ra ọkọ̀, iru paripari wo ni iwọ yo wo. Se yoo jẹ Ford, Chevy, 
Plymouth, ọkọ òkèèrè? Ohun yoowu to jẹ, o nilati ni paripari kan. ̣

Bayi, ti ẹnikan ba sọ pe … lọ ba ọkunrin miiran ki o si sọ pe … gbọ ti ẹnikan sọ pe, “O dara, o yẹ ki o se 
iribọmi,” ti ẹni yii ko si fi igba kan…. Boya o ti…. Awọn ijọ kan ti ki i se iribọmi; wọn kan maa n bu omi wọnni 
lara ni, mo ro, fun apẹẹrẹ, ijọ Metọdisti - Wọn maa n ri eniyan bọ omi bi ẹnikan ba beere fun-un, bi mo se 
gbọ. Tabi boya … ọmọ ijọ Katoliiki; mo lero wipe awọn kan maa n bu omi wọnni lara nikan ni. Nitorinaa, ti 
ẹnikan ba gbọ nipa riri eniyan bọ omi, ko buru, ko loye iyẹn - o dagba gẹgẹbi ọmọ ijọ Katoliiki - nitorinaa, o tọ 
alufaa lọ o si wipe, “Fadá, mo gbọ wipe o yẹ ki a se iribọmi nipa riri wa bọ inu omi. Kini ijọ wa sọ nipa iyẹn?”

32

“Eese, o sọ wipe a gbọdọ bu omi wọnni ni.” Bayi, ti ijọ yẹn ba jẹ paripari fun-un, o  pari  niyẹn.  Gbogbo

ariyanjiyan pari. Ijọ ti sọ bẹẹ, o tan niyẹn.

Ti o ba jẹ … ti arakunrin ijọ Onitẹbọmi ba gbọ ti a sọ wipe awa gbagbọ ninu sise iribọmi nipa titẹ eniyan 
bọ omi, yoo sọ wipe, “Mo gba iyẹn gbọ,” - ati ni orukọ Jesu Kristi. Bayi, ọmọ ijọ yii yoo pada si ọdọ olusọ 
aguntan yoo si wipe, “Olusọ aguntan, mo gbọ ti ẹnikan sọ fun mi wipe a gbọdọ se iribọmi nipa titẹ eniyan bọ 
omi lootọ, sugbọn ni orukọ Jesu Kristi.”

33

“Ko buru,” yoo sọ pe, “bayi, jẹ ki a wò ó. Ah, iwe wa sọ wipe a gbọdọ se iribomi nipa lilo ”Baba, Ọmọ, 
Ẹmi Mimọ.'“ Ti ijọ yẹn ba jẹ paripari, o pari niyẹn. Ko ni bikita fun ohun ti ẹnikẹni ba tun sọ; paripari rẹ̀ niyẹn.

O dara, olukuluku ijọ-adamọ ni o jẹ paripari fun awọn onigbagbọ rẹ. Sugbọn ni temi, ati awọn ti mo ni 
ireti pe mo ndari lọ si ọdọ Kristi - ati nipa Kristi - Bibeli ni paripari wa. Ko si…. Nitori Ọlọrun sọ pe, “Jẹ ki ọrọ 
gbogbo eniyan jẹ irọ, ki Temi jẹ otitọ.” Mo si gbagbọ wipe Bibeli ni paripari Ọlọrun. Ko si ohun ti ẹlomiran lee 
sọ, oun ni paripari.

34

Bibeli ki i se iwe awọn ilana kan. Rara, sa! Ki i se iwe awọn ilana, tabi ìgbékalẹ̀ kan fun iwa omolúàbí. 
Bibeli ki i se iwe awọn ilana kan, ọpọlọpọ awọn ilana lo wà ati bẹẹ bẹẹ lọ. Rara, sa! Ki i se iwe awọn iwa 
omoluabi. Rara, sà, ko ri bẹẹ. Bẹẹni ki i kan se iwe itan lasan, tabi iwe ẹkọ nipa ẹ̀sìn, nitori o jẹ ifihan Jesu 
Kristi. Bayi, ti ẹ ba fẹ ka iyẹn - ẹyin ti ẹ ni iwe yin, ẹ

se ami si i - iyẹn ni Ifihan 1:1-3. Bibeli jẹ ifihan Jesu Kristi.

Ẹ jẹ ki a kà á nigbati a si ni àkókò. Mo gbagbọ pe mo…. N kò ni iwe akọsilẹ pupọ nihin yii lati sọrọ lati inu 
rẹ. Bi Oluwa ko ba tii de, a o gbiyanju lati mu ninu wọn….
35

Ifihan Jesu Kristi, eyiti Ọlọrun fi fun-Un, lati fihan fun awọn iransẹ rẹ, ohun ti yo sẹ ni lọọlọọ yii; O si 
ransẹ O si fihan … lati ọwọ angẹli Rẹ fun Johannu iransẹ Rẹ;

Ẹniti o jẹri Ọrọ Ọlọrun, ati … ẹri Jesu Kristi, ati ti ohun gbogbo ti o ri.

Ibukun ni fun ẹniti o n kà, ati awọn ti o n gbọ ọrọ isọtẹlẹ yii, ti wọn si n pa nkan wọnni ti a kọ sinu rẹ mọ́; 
nitori igba ku si dẹdẹ.

Nitorinaa, Bibeli ni ẹkunrẹrẹ ifihan Jesu Kristi, awọn wolii ni o si kọ ọ́, Heberu 1:1: “Ọlọrun, ẹni, ni igba 
pupọ ba awọn baba sọrọ nipasẹ awọn wolii, ni ikẹyin ọjọ yii, ba wa sọrọ nipasẹ Ọmọ Rẹ, Jesu Kristi,” ti i se 
awọn wolii, gbogbo wọn lapapọ. Jesu ni Malaki; Jesu ni Jeremiah, Isaiah, Elijah. Ohun gbogbo ti wọn jẹ, wa 
ninu Rẹ. Ati ohun gbogbo ti o jẹ, ati ti mo jẹ, wa ninu Rẹ. Awọn ọrọ, awọn ẹlẹri ti Ọrọ naa. Nitorinaa, ki i se 
iwe awọn ilana kan, ofin awọn iwa ọmọluabi; bẹẹni ki i se iwe itan, tabi iwe ẹ̀kọ́ nipa ẹ̀sìn. Ki i se bẹẹ. Sugbọn 
o jẹ ifihan Jesu Kristi: Ọlọrun funra Rẹ ti a fihan lati inu Ọrọ sinu ẹran ara eniyan. Ohun ti o jẹ niyẹn. Bibeli ni 
Ọrọ naa, Ọlọrun si ni ara naa. Ọlọrun ni … Abi, Ọlọrun ni Ọrọ naa, Jesu si ni ẹran ara. Ó jẹ ifihan bi Ọlọrun, 
ti I se Ọrọ, se farahan ninu ara eniyan ti a si fihan fun wa. Idi niyẹn ti o fi di Ọmọ Ọlọrun. Ó jẹ apakan Ọlọrun. 
Se o ye yin?

36

Bayi, ki I se…. Ẹran ara yẹn jẹ ara Ọlọrun, to bẹẹ gẹẹ ti o fi jẹ Ọmọ.

Ọmọ kan…. Gẹgẹbi ijọ Katoliiki kan se sọ, “Ọmọ Ainipẹkun” - ati gbogbo awọn ijọ ti o kù. Ọrọ naa ko tilẹ 
mu ọgbọn dani, se ẹ rii. Ko le jẹ ainipẹkun ki o si tun jẹ ọmọ, nitoripe ọmọ jẹ ohun ti a bi lati ibikan. Ọrọ ti a n 
pe ni ainipẹkun…. Ko le jẹ …. O le jẹ Ọmọ, sugbọn ko le jẹ Ọmọ ainipẹkun. Rara, sa! Ko le jẹ Ọmọ 
ainipẹkun.

37

Bayi, sugbọn o jẹ Ọmọ de ibi wipe gbogbo Ọrọ ti o wà ninu Jeremiah, ninu Mose…. Ati gbogbo awọn 
ọrọ yẹn, gẹgẹ bi Ó se sọ, “Wọn n sọ nipa Mi.” Gbogbo ifihan tootọ àtọ̀runwá ati Ọrọ yẹn ni a papọ sinu ara 
eniyan kan, Ọlọrun si fi ẹran ara bò ó. Idi niyẹn ti a fi pè É ni “Ọmọ,” idi ti o fi ntọka si “Baba.” Eese, o rọrun to 
bẹẹ, ti o bá saa jẹ ki Ọlọrun dàá si inu rẹ, se ẹ rii. Ọlọrun ti a fihan ninu ẹran ara (kiyesii!) … ti a fihan lati inu 
ara - tabi lati inu Ọrọ si ẹran ara. Iyẹn ni Johannu Mimọ 1:14: “Ọrọ naa si di ara O si n gbe laarin wa.”

Bayi, kiyesi Bibeli yii. Awọn kan ninu wọn sọ wipe, “Ah, ko buru, o ti se eleyi, o ti se tọhun.” Sugbọn jẹ ki 
n sọ nkankan fun yin…. Ẹ jẹ ki a lọ sinu itan Bibeli fun isẹju kan ki a wo ibi ti o ti wa. Ogoji awọn onkọwe 
otootọ ni o kọ Ọ́. Ogoji awọn eniyan ni o kọ Bibeli laarin ẹgbàá ọdun o din irínwó ati ni ìgbà ọ̀tọ̀ọ̀tọ̀, ti wọn sọ 
àsọtẹ́lẹ̀ awọn isẹlẹ ti o se pataki julọ ti o tii sẹlẹ ri ninu itan agbaye, ati ni ọpọlọpo ìgbà, ni ọpọlọpọ ọdun ki o to 
sẹlẹ. Ko si si asise kan ninu gbogbo iwe mẹ́rìndínláàdọ́rin naa. Àkíìkà! Kò si ònkọ̀wé kan yatọ si Ọlọrun ti o 
lee pe bi èyínnì. Kò si ọrọ kan ti o tako omiran. Ẹ ranti, ẹgbàá ọdun o din irinwo si ara wọn, ni a fi kọ Bibeli - 
lati igba Mose titi di igba ikú Johannu ni erékùsù Pátmò, ẹgbàá ọdun o din irínwó - a si kọ lati ọwọ awọn 
akọwe mẹ́rìndínláàdọ́rin. Ọkan kò si mọ ekeji, wọn kò si ni I gẹgẹbi Ọrọ. Awọn miiran ninu wọn kò tilẹ fi igba 
kan ri Ọrọ naa rara. Sugbọn nigba ti wọn kọ Ọ́, ti a si loye wipe wọn je wolii, nigbati wọn wa ko awọn asọtẹlẹ

wọn papọ, ọ̀kọ̀ọ̀kan ninu wọn ba ekeji mu de oju àmì.

Ẹ wo Peteru, ẹniti o kéde ni ọjọ Pẹntikọsti, “Ẹ ronupiwada, olukuluku yin ki a si ri yin bọ omi ni orukọ 
Jesu Kristi fun imukuro ẹsẹ yin.” Pọọlu kò gbọ nkankan nipa rẹ̀ ri. O sokalẹ lọ si Arabia fun ọdun mẹta lati 
kẹkọ ninu Majẹmu Laelae lati mọ tani Ọwọn Ina yii jẹ ti o ba a sọrọ loju ọna, wipe, “Sọọlu, eese ti o fi n se 
inunibini si Mi?” Bawo ni oun se le kùnà? Kò tilẹ ba ijọ sọrọ nigbakan rara. Lẹyin ọdun mẹrinla ti o pade 
Peteru, wọn nwaasu nkan kannaa, ọrọ naa lẹsẹẹsẹ. Bibeli wa niyẹn. Jẹ ki ọrọ awọn eniyan miiran kuna. Kò 
si ẹni ti o lè fi kun-Un. O kò gbọdọ fi kun Bibeli. Rara, sa! Eleyi jẹ ẹkunrẹrẹ ifihan. Ko ju bẹẹ lọ.

39

Gẹgẹbi awọn èdídí meje: Awọn èdídí meje…. Ẹnikan saa n sọ fun mi, “Oluwa yoo ba ọ sọrọ, Arakunrin 
Branham, nigbati a ba si awọn èdídí wọnyi, yoo si sọ fun wa bi a se le sunmọ Ọlọrun si i, ati bi a se le….”
40

Mo ni, “Rara, sa! Ko le ri bẹẹ, nitoripe Bibeli - awọn èdídí meje lara rẹ - ni awọn ijinlẹ meje ti o farasin. A 
ti kọ ọ tẹlẹ, sugbọn wọn kò mọ ohun ti ó jẹ.” Ẹ wo bi wọn se n lọ́ iribọmi ni orukọ Jesu lọ́rùn, se ẹ rii? Ìyẹn kọ́. 
Orukọ Jesu Kristi Oluwa, se ẹ rii! Gbogbo nkan wọnyẹn, bi o se jẹ…. Nitori ọpọlọpọ Jesu ni o wa…. Mo ni 
ọpọlọpọ awọn ọ̀rẹ́ ni ori ilẹ aye yi ti wọn n jẹ Jesu, awọn ọ̀rẹ́ mi oniwaasu. Ki i se iyẹn; Jesu Krsiti Oluwa wa 
ni. Kò sí onkọwe kan yatọ si Ọlọrun ti o lee pe bẹẹ.

Bayi, ẹ jẹ ki a wo bi a se kọ Bibeli yii.

Bayi, ki a sọ pe fun apẹẹrẹ, lati…. Ti a ba lọ bayi ti a mu iwe ìsẹ̀gùn oyinbo mẹ́rìndínláàdọ́rin ti o nii se 
pẹlu ẹran ara, ti a kọ lati ọwọ ile-ẹ̀kọ́sẹ́ isegun oyinbo mẹ́rìndínláàdọ́rin ọtọọtọ, ọgọrun o le mẹ́rìndínlógún … 
tabi ẹgbàá ọdun o din irínwó si ara wọn? N ko mọ iru itẹsiwaju ti a o ba jade?

41

Nigbati George Washington, ààrẹ wa…. Ni nkan bii igba ọdun sẹyin, nitori otutu àyà, wọn yọ èékánná 
ẹsẹ̀ rẹ jade, wọn si fa ẹjẹ diẹ kuro lara rẹ. Njẹ ti a ba mu… Ẹ jẹ́ ki a tẹsiwaju diẹ lori awọn nkan kan ti o n fà 
wá loju mọra loni; iyẹn ni ìmọ̀-ìjìnlẹ̀.

Njẹ ti a ba mu ogójì onímọ̀-ìjìnlẹ̀ ti o yatọ si ara wọn lati … ni ẹgbàá ọdun o din irinwo si ara wọn ki a si 
wo ohun ti a o ba jade? Onímọ̀-ijinle orilẹ-ede Faranse kan ni ọ̀ọ́dúnrún ọdun sẹyin fi idi rẹ mulẹ nipa imọ-
ijinlẹ, nipa yiyi bọọlu kan, wipe ti ohunkohun ba sare ti o to ọgbọn maili laarin wakati kan, iru ohun bẹẹ yoo 
jábọ́ kuro lori ilẹ aye. Njẹ ẹ rò wipe imọ-ijinlẹ tun lee pada tọka si iyẹn mọ? Njẹ ilọsiwaju wa fun iyẹn mọ, 
nigbati o jẹ wipe wọn n sá eré àádọ̀jọ maili laarin wakati kan ni oju popo nibi, se ẹ rii? Sugbọn o fi idi rẹ mulẹ 
nipa imọ-ijinlẹ wipe ti bọọlu yẹn ba yi lori ilẹ, ni ọgbọn maili fun wakati kan, wipe ohunkohun ti ó jẹ, yoo gbera 
kuro lori ilẹ aye, yoo jabọ sinu òfuurufú.

Rara, ko si itẹsiwaju ninu iyẹn;

sugbọn ko si ọrọ kan ninu Bibeli ti o tako ekeji. Ko si wolii kan ti o tako ekeji. Olukuluku wọn lo pe. Nigbati 
ọkan ba si wá ti o sọtẹlẹ, ti wolii tootọ nni si dide ti o pè é joko, nigbanaa a fi i han, se ẹ rii. Nitorinaa, Bibeli jẹ 
Ọrọ Ọlọrun si gbogbo onigbagbọ tootọ.

42

Bayi, ẹ ko lee ri pipe ninu ohun ti awọn dokita fohùn sọkan le lori. Ẹ ko tilẹ lee ri pipe ninu wọn bayi. Ẹ ko 
lee ri pipe ninu imọ-ijinlẹ bayi.
43

Bayi, ẹ mọ, nigbakan wọn sọ fun wa wipe nigbati Bibeli sọ pe oun ri awọn Angẹli mẹrin duro si igun 
mẹ́rẹ̀ẹ̀rin aye, wipe iyẹn ko le ri bẹẹ; wipe aye yipo ni. Sugbọn Bibeli sọ pe, “igun mẹrin.” Ko buru bayi, ẹ rii ni 
ọ̀sẹ̀ meji sẹyin … tabi ọ̀sẹ̀ mẹta sẹyin bayi, awọn iwe iroyin gbe akosilẹ naa: Wọn rii wipe aye ni igun mẹrin. 
Ẹni melo ni o ti ri iyẹn? Se ẹ rii, mo ti se ẹ̀dà rẹ̀, mo si nduro ki ẹnikan sọ nkankan ni.

Wọn yoo si rii ni ọjọ kan wipe awọn kò ri àádọjọ miliọnu ọdun imọle paapaa; wọn kan nyi kiri loju kan ni. 
Bẹẹ gan ni. Ẹ ó rii lọjọ kan nigba ti ẹ ba lọ si Ọrun, ẹ ko ni fo lọ si ibomiran kan; ibi yii gan naa lẹ si wà, ẹ kan 
wa ni ipele miiran ti o yara ju eleyi lọ ni. Awọn aworan n gba yàrá yii kọja bayi. Gbogbo àwọ̀ ẹ̀wù, asọ, 
ohunkohun ti ẹ wọ̀ sára jẹ ainipẹkun, o wà ninu akọsilẹ, o ndòòrì yi aye po ni. Gbogbo ìgbà ti o bá sẹ́jú rẹ, ó ti 
wà ninu akọsile. Kiyesii, tẹlifisan yoo fi idi eleyi mulẹ.

44

Nigbati a bi ọ, Ọlọrun ti si akọsilẹ kan. Ko se…. Tan àwo rẹ́kọ́ọ́dù kan, kò ni pariwo pupọ fun igba diẹ, se 
ẹ mọ; ọmọde yẹn niyẹn titi di igba ti yoo fi dagba mọ ọ̀tún yatọ si òsì. Nigbanaa ni ariwo naa bẹrẹ; yoo bẹrẹ 
lati maa se ati lati maa sọ awọn ohun ti yoo jihin fun. Nigbati aye yẹn ba si pin, a o mu àwo rẹ́kọ́ọ́dù tabi 
fánrán yii kuro, a o si fi si ibi nla ti Ọlọrun n sọ awọn nkan lọ́jọ̀ si. Bayi, bawo ni o se fẹ bọ ninu rẹ nibi itẹ 
idajọ? A o fi han ọ pada niwaju rẹ: Gbogbo ìgbésẹ̀ ti o gbé, gbogbo èrò ti o gba ọkàn re kọjá. Se ẹ lee ri iyẹn? 
Bayi, se ẹ lee ri ibiti Ọlọrun…?

45

Mo duro sihin ni alẹ ijelo, ọkunrin kan si ti wà lori pẹpẹ níbí, o ga, ọkunrin apárí kan, ti o rẹwa gidigidi lati 
wò, ti o si lagbara. O si jade lọ…. Oluwa ti sọ ọpọlọpọ nkan fun-un nipa ẹbi rẹ ati ohun ti o gbọdọ se. O si
46

jade lọ joko. Ni isẹju melo kan, ọkunrin kan tun farahan niwaju mi bii iru iyẹn, sugbọn o doríkodò. N ko lee rii, 
mo si tun pada wo ọkunrin yẹn nibiti ó wà; kii sii se ohun, nitori o jẹ nkan miiran. N kò sì lee ri ọkunrin yii. Mo 
wo ayika, ko si ẹnikankan lẹyin mi. Mo ni, “Ọkunrin naa joko si ibi awọn asọ iboju nibẹyẹn.” Arakunrin kan ti o 
maa n wa si ile-ijọsin nihin ni - o ga, o pari, ẹnikan ti o rẹwa - ti o joko soke nibẹyẹn bẹẹ. O si dorikodo, o 
ngbadura, nitori o ti fẹrẹ kú lọwọ inu rirun. Ó fẹ lọ lati ra bata. Iyawo rẹ nfẹ ki o ra bata titun. O ni, “Rara, n ko 
nilo lati ra wọn, nitori n ko ni wà láàyè lati wọ̀ wọn.” O nku lọ. O si joko sibẹyẹn, se ẹ rii, ni ipele yẹn…. 
Halleluyah! Ọlọrun kan kọja lọ si ibẹ O si wipe, “Oun lo joko sibẹyẹn,” ni ipo ti o wa gan-an. Se ẹ ri ohun ti mo 
ni n sọ?

Bayi, kiyesii. Ko si si asise ẹyọkan ninu Iwe Mimọ. Jesu, Ọrọ Ọlọrun, n mọ èrò ti o wà ninu ọkàn. Ọrọ 
Ọlọrun lagbara, o sì mú ju…. Heberu 4:12: “Ọrọ Ọlọrun mu, o si lagbara ju ida oloju meji lọ, ani olùmọ̀ èrò ati 
ìmọ̀ inu,” se ẹ rii - o lọ taara si inu, o si n fa jade, o si loye. Kini liloye? “Sọ di mimọ, fihan sita.” Ohun ti Ọrọ 
Ọlọrun si maa nse niyẹn. Loni a sọ wipe, “Ijọ Katoliiki ni Ọrọ Ọlọrun - Onitẹbomi, Eleto, Afedefọ, àgọ́.” Iyẹn 
kuna. Ọrọ naa jẹ ifihan, Ọlọrun ti a fihan nipa Ọrọ!

47

Rara, a ko lee ri itẹsiwaju kan laarin awọn onisegun, laarin awọn onimọ-ijinlẹ, ati orisirisi bẹẹ. Ibasepe 
Einstein ti ni ìmúlò ti ẹmi ni, gẹgẹbi o se ni ìmúlò ti ara nigbati o n kẹko nipa awọn ofin ìmọ́lẹ̣̀ ati bẹẹ bẹẹ lọ, kì 
bá tí sọ nkankan fun wa. Nigbati mo gbọ iwaasu rẹ nipa ibi nla kan ni oju ọ̀run, wipe ẹnikẹni ti o ba le de ibẹ 
yẹn, o lee da awọn aye, tabi se ohunkohun; agbara naa ki yoo lopin, ẹẹ rii. O ti ri iyẹn.

48

Se e ri awọn nkan bi àpò ké-kè-ké wọnyi ti o n la inu afẹfẹ kọja ti wọn n pe ni “àwo,” ati bẹẹ bẹẹ lọ. Awọn 
eniyan ki…. O dara ki a fi iyẹn silẹ na. O sọ pe, “Ẹ gbọ bi awọn eniyan wọnyi se nsọnu bi?” Mase feti si wọn; 
wọn duro sibẹ, wọn ko si si nibẹ. Bi ìgbàsókè yoo se ri niyẹn. Ọkan ninu wọn yoo subu lulẹ, ara erupẹ yii yoo 
si gbe ara ọ̀run wọ̀. Àwọ̀ ara, irun tabi egungun ki yoo si seku. A o yi wọn pada ni isẹju àáyá, wọn o bọ́ sinu 
ofuurufu, wọn ó si gbe lọ si ile…. A ri gbogbo eleyi ti o nsẹlẹ bayi, awọn imọlẹ wọnyi si nya Pentagon lẹnu, ati 
awọn imọlẹ àdììtú, ati ohun gbogbo ti wọn n ri ni oju ọrun. Ẹ ti ri ọkàn ti wọn ni ninu iwe iroyin nihin ni 
Jeffersonville ni ọ̀sẹ̀ yii, ati bẹẹ bẹẹ lọ: Imọlẹ adiitu. Mo ronu bayi, “Ah, wọn kò mọ ohun ti iyẹn jẹ.” Sugbọn ẹ 
fetisilẹ, ẹyin ọmọ; yoo gbe yin soke lọjọ kan, se ẹ rii; ẹ ma mikan.

49

Ẹ ranti, Jesu wipe, “Gẹgẹbi o se ri ni ọjọ Sodomu….”

Ki lo sẹlẹ saaju ki Sodomu…? Ọlọrun sọkalẹ wa pẹlu awọn angẹli kan, wọn si se iwadi idajọ. O ni, “Mo 
ti gbọ igbe ti o kun fun ẹ̀sẹ̀, pupọ, nitorinaa, mo ti sọkalẹ wa lati se iwadi boya otitọ ni tabi bẹẹkọ.” Se bẹẹ ni? 
Kiyesii, ẹnikan pàtó yẹn ti o duro ti Abrahamu, lee mọ èrò ọkàn Sara ninu agọ lẹyin Rẹ. Bayi, ẹ lee wò kaakiri 
diẹ ki ẹ si sàkíyèsí (se ẹ rii), ẹ kiyesi ohun ti o n se, bakannaa ni loni. Iwadi idajọ ni. Lẹyin ìgbà diẹ, ti ijọ ba ti lè 
duro ni ibẹyẹn, ti a si ti mu olukuluku iru wá sí ààyè rẹ̀, wọn o lọ. Wọn kò ni mọ ohun ti o sẹlẹ si wọn. Ọ̀kan 
yoo gba ọ̀nà kan lọ̀ (ẹ rii), ọ̀kan yoo gba ile olusọ-aguntan lọ, ọkan yoo gba ibi yii lọ, tabi ibẹyẹn; ki ẹ to sẹju 
pẹ, wọn kò sí nibẹ. Nitori Ẹnọku tii se apẹẹrẹ, Ọlọrun mu u lọ, a kò sì rii mọ. Wọn sọkalẹ wa se iwadi.

50

Itẹsiwaju naa, bi o se jẹ wipe igbasoke ti Ẹnọku, jẹ apẹẹrẹ bi a o se gbe Israẹli rekoja ọkọ̀ naa.

O pe gan-an ni… Ọrọ Ọlọrun pe gan-an ni, ani Majẹmu Laelae ati Titun jẹ ilaji meji ati odidi kan. Bẹẹ ni. 
Majẹmu Laelae jẹ ilaji rẹ, Majẹmu Titun si jẹ ilaji rẹ. Mu wọn papọ, iwọ yoo ni gbogbo ifihan Jesu Kristi. Wolii 
niyẹn ti o n sọrọ, Oun si niyi gẹgẹbi eniyan, se ẹ rii; ilaji meji ati odidi kan.

51

Bayi, a kò fẹ gba àkókò pupọ.

Ẹ ranti, Majẹmu Laelae kò pe lai sí Titun. Bẹẹni Titun ko lee pe lai sí ti Laelae. Idi niyẹn ti mo fi sọ pe, ilaji 
meji - odidi kan. Nitori wolii naa sọ pe, “Oun yoo wà nihin; Oun yoo wà nihin; Oun yoo wà nihin. Wọn ó se 
eleyi si I, wọn ó se eleyi si i.” Oun sì niyi. “O ti wà nibi; O ti wà nibi, O…. Wọn se eleyi si I, wọn si tun se eleyi 
si I.” Mo sẹ̀sẹ̀ waasu lori iyẹn ní alẹ ọjọ meloo kan sẹyin ni.

52

Bayi, lati le kọ ẹ̀kọ́ ninu Iwe Mimọ - Pọọlu sọ fun Timoteu, “Se àsàrò ninu rẹ̀, maa fi ọna ẹ̀tọ́ pín Ọrọ 
Ọlọrun, eyi tii se otitọ.” Awọn “dandan gbọn” mẹta ni o wà ninu Iwe Mimọ. Ni lilo Ọrọ Ọlọrun, awọn nkan mẹta 
ni o kò gbọdọ se. Bayi, ẹ jẹ ki a yẹ awọn yẹn wò fun isẹju mewaa: Awọn nkan mẹta ti o kò gbọ́dọ̀ se. Ati nibi 
gbogbo ti ẹ ba wa ni orilẹ-ede yii, ẹ rii daju wipe ẹ fi eleyi si ọkan yin ti ẹ kò ba ni ohun ikọwe. Ẹ kò gbọ́dọ̀ se 
awọn nkan wọnyi. A maa n sọ fun yin ni gbogbo igba bi ẹ se gbọ́dọ̀ se; bayi, mo fẹ sọ fun yin ohun ti ẹ kò 
gbọ́dọ̀ se.

53

Bayi, ẹ kò gbọdọ si Ọrọ naa tumọ. O sọ pe, “O dara, mo gbagbọ wipe ó tumọ si eleyi. Kiki ohun ti o sọ 
ni ó tumọ si. Kò ni ògbufọ̀ kankan. Ẹ kò si gbọdọ si ọrọ naa gbe si ara wọn. Ẹ ko si gbọdọ yẹ Ọrọ naa kuro ni 
aaye Rẹ. Ti a ba si se ọkankan ninu awọn wọnyi, yoo da gbogbo Bibeli ru, yoo si sọ ọ di rudurudu.

Kiyesii. Lati si Jesu tumọ ní ìrí Ọlọrun ninu eniyan kan, iwọ yoo sọ Ọ di ọlọrun kan ninu mẹta. Lati si 
Jesu Kristi tumọ, tii se  Ọrọ  naa,  iwọ  yoo  sọ  Ọ  di  ọlọrun  kan  ninu  mẹta.  Tabi  ki  o  sọ  Ọ  di  ẹnikeji  ninu  jijẹ
54



9A Fi Krístì Hàn Nínú Ọ̀rọ̀ Òun Fúnrarẹ̀

Ọlọrun. Ati lati se eleyi, iwọ yoo ba gbogbo Iwe Mimọ jẹ. O kò nii de ibi kankan. Nitorinaa, a kò gbọdọ si I 
tumọ.

Ti o ba si sọ wipe ohun kan pato, o fi itumọ si I, o si sọ wipe ó wà fun akoko miiran tabi a ti lòó fun akoko 
miiran, o tun se itumọ odi naa niyẹn.

Ti ẹnikẹni ba si Jesu tumọ ninu Bibeli, wipe ki I se Ọlọrun funra Rẹ, ti o sọ Ọ di ẹnikeji, tabi ọlọrun kan 
ninu mẹta, eleyi yoo da gbogbo ọrọ ti o wà ninu Bibeli ru. Yoo rú ofin àkọ́kọ́. “Iwọ kò gbọdọ ni ọlọrun miiran 
saaju mi.” O dara. Yoo mu ki gbogbo ìrìn àjò Kristẹni jẹ ẹgbẹ́ awọn kèfèrí ti o n sin ọlọrun mẹta ọ̀tọ̀ọ̀tọ̀. Njẹ ẹ 
ri iru Bibeli ti ẹ o ní? Nigbanaa yoo sọ wa di ohun ti awọn Júù sọ pe a jẹ. Wọn ni, “Èwo ninu awọn ọlọrun yẹn 
ni ọlọrun yin?” Se ẹ rii? Nitorinaa, se ẹ rii, ẹ ko lee … ẹ ko gbọdọ si Bibeli tumọ, nitori Jesu funra Rẹ ni itumọ 
Bibeli nigbati Ó farahan ni iran ti a n sọ apakan ara Rẹ di mímọ̀. Ti o bá jẹ́ ìgbà ọ́wọ́ ni, ó gbọdọ jẹ ọ́wọ́; kò 
lee jé igba ori. Ti o ba jé igba ohùn, kò buru, ko lee jẹ igba ẹsẹ, se ẹ rii. Ati ni bayi, a ti wa ni igba oju. Ati ni 
bayi, ohun ti ó n kàn ni ki Òun funra Rẹ wá. Iriran - isọtẹlẹ.

55

Se ẹ rii, ni gbogbo ìran, a bẹrẹ lati ipilẹ, lati igba ijọ àkọ́kọ́ nigbati irugbin naa wọ inu ilẹ lọ, ẹkunrẹrẹ 
irugbin. Lẹyinnaa ó jade nipasẹ ẹsẹ, Luther, o tun pada jade nipasẹ Wesley, lẹyinna sinu awọn ijọ Afedefọ, 
ahọn ati ètè, se ẹ rii. Bayi, o ti wà ní oju, isọtẹlẹ, ti Malaki 4 ati bẹẹ bẹẹ lọ. Ni bayi, ko si ohun ti o tun sẹ́kù fún-
un mọ lati wa, bikose ki Oun funra Rẹ wọ inu iyẹ̣n, nitori ohun ti ó kẹyin niyẹn. Ohun ti o n kàn ni ọpọlọ, a kò 
si ní ọpọlọ ti ara wa; Tirẹ̀ ni. A kọ ni ìríran tiwa. Bawo ni eniyan kan se lè ri awọn nkan yẹn saaju? Ko lee se e; 
Ọlọrun funra Rẹ ni. O ti wa n de ibikan.… Ó si ti nsakoso ara naa latẹyin wá. Lẹyinna, ẹkunrẹrẹ ara Kristi ni 
a fihan ni ìrí iyawo ti a mu jade ni ẹgbẹ Rẹ, bi Ádámù se se ni ibẹrẹ … ani bi ti Adamu naa se ri, ni atetekọse.

56

Bẹẹni, Ọlọrun…. Eleyi yoo da gbogbo Bibeli ru: rú ofin kinni, yá ere kan, ọlọrun mẹta ti keferi. Yoo kan ba 
gbogbo aworan Bibeli jẹ ni, nitorinaa ẹ ko gbọdọ si Bibeli tumọ. Bayi, ẹyọkan niyẹn.
57

Niwọn ìgbà ti gbogbo iwe mimọ ninu Bibeli ti ni ìmúlò kannaa, o nilati fi si ààyè rẹ̀. Lati sii gbe si ara wọn, 
o lee sọ Ọ́ di Ọlọrun ni iran kan, ki o si sọ Ọ́ di itan ni iran miiran - lati sii gbe si ara wọn. Nitorinaa, ẹ kò 
gbọdọ si Iwe Mimọ gbe si ara wọn. Òun ni Ọlọrun ni gbogbo igba. Ti ẹ ba sọ Ọ́ di Ọlọrun ìtàn loni, ohun ti o 
wà nigbakan ri, ti kò sì jẹ ọkanna loni, kini ẹ o se pẹlu Heberu 13:8? Se ẹ rii, Ọkannaa ni lana, loni, ati titi 
laelae.

Bayi, se ẹ ri ohun ti eleyi yoo se, ati ohun ti o ti se. O ti se e na. O mú ki Ó sẹ́ Ọrọ ara Rẹ lati si Iwe 
Mimọ gbe si ara wọn.

Lati yẹ awon Iwe Mimọ kuro ni aaye wọn, o lè si ara Rẹ gbe si ara wọn, ẹsẹ nibiti o yẹ ki ori wà tabi nkan 
miiran. Bakannaa bi…. Iyẹn ni wipe, o lè mu ki Jesu maa kọni ni isẹ-iransẹ ti Mose. O lè mu … tabi ki 
Wesley maa kọni ni ti iran Luther. Bayi, o lè mu ki iran tiwa maa kọni ni Afedefọ, isẹ-iransẹ awọn Afedefọ. Se 
ẹ ri iru ibajẹ ti yoo wà ninu rẹ? Awọn Afedefọ ti fi ohun ti wọn jẹ han. Luther ti fi tirẹ han: wọn lọ sinu ijọ 
adamọ. O kú nibẹ. Iran naa farahan; nibẹ ni o lọ.

58

Kiyesii, kete ti o di adamọ, ó kú. Bayi, ẹ wo o ti eleyi ko ba ri bẹẹ. Ẹ pada wo oju ewe itan. Gbogbo igba ti 
o ba ti di adamọ, o kú sibẹ; kò tun si nkankan nipa rẹ mọ. O ti di olujọsin ọlọrun aye yii. Ó kọja lọ si ilana, ati 
ijọ ara, ati ijọ adamọ, ati ìfọ́jú. Kiki awọn ọmọ-ita wọ inu ibẹ, wọn si fi ìlépa tiwọn si i … tabi wọn fi èròngbà 
tiwon sí i. Ki lo wa sẹlẹ? O di ìbàjẹ́. Yoo pari sinu ọlọrun aye yii nibiti wọn o ti gbe Satani funra rẹ gun ori ìtẹ́, ti 
wọn o si maa rò wipe awọn ti ní olùdarí aye nla kan ti yoo mu alaafia fun wọn wa.

Mo sọ fun yin ni ijelo - mo tun tun-un sọ - wipe ọ̀làjú paapaa loni lodi si Ọlọrun patapata. Ọ̀làjú lodi si 
Ọlọrun. Ẹkọ iwe jinna si I lọpọlọpọ. Imọ-ijinlẹ jinna pupọ. Imọ-ijinlẹ ati imọ iwe ngbiyanju lati sọ wipe kò si 
Ọlọrun (se ẹ rii) nipasẹ awọn ile-ẹkọ ẹsin, ati awọn ile-iwe, ati awọn yara imọ-ijinlẹ, ati bẹẹ bẹẹ lọ. Wọn ti ni 
gbigbọn tiwọn. Iran ti alẹ́ ijelo nkọ, nipa ti ọkunrin naa nigbati o pariwo si awọn onimọ-ijinlẹ nibẹyẹn ti wọn n 
da nkankan sinu rẹ bẹyẹn. Wọn kàn yí orí, wọn wo òkè, wọn si tẹsiwaju. Gígun ẹsin tún kù lẹẹkan sii.

59

Kiyesii. Ah, awọn dandan mẹta wọnyi gbọdọ wà. Bayi, o ko lee…. Jesu ko wa ki o maa waasu isẹ-
iransẹ Noa. Kò wá ki o maa waasu isẹ-iransẹ Mose, tabi Mose kò wá ki o maa waasu…. Se ẹ rii, mase yẹ 
Ọrọ naa kuro. Ó gbọdọ jẹ ni àkókò rẹ. Bayi, ẹ kò lee mu… Nigbati ẹni nla yẹn, John Wesley, jade wa, tabi ẹni 
nla yẹn, Luther…. Nigbati Luther jade wa pẹlu isẹ-iransẹ rẹ ti idalare…. Bayi, iyẹn jẹ…. Luther jẹ ẹni nla. O si 
pe ijọ kan jade kuro ninu okunkun, o si fi idalare lélẹ̀ nipa igbagbọ. Nigbati o si se bẹẹ, wọn kọ ijọ adamọ lee 
lori; o si kú. Ìyè naa rin irin-ajo bi igba ti ó wà ninu pòpórò ọkà, tààrà lọ sí ìgbà Wesley sinu ìrùkẹ̀rẹ̀. Lati inu 
Luther ni awọn ewé ti o kù, ti o si kú pẹlu rẹ̀ ti jade wa, eyi tii se Zwingli, ati Calvin, ati gbogbo awọn ti o kù ti 
wọn jade kuro ninu igba Atunse nla naa.

60

Lẹyinnaa ni Wesley wá, iran miiran ti bú jade sínú ìrùkẹ̀rẹ̀. Wesley ati Asbury, ati gbogbo awọn wọnni, 
Johannu ati arakunrin rẹ, ati gbogbo wọn, awọn ẹni nla Ọlọrun pẹlu isẹ-iransẹ kan ti o gba gbogbo orilẹ-ede

kan. Wọn fi ọgbọn-ori kó o jọ, o kú. Lẹyinna ó jade wa, o si dabi ẹni pe o ti fẹ mú ọkà jade bayi gan-an, a si 
wa rii wipe sùkù ni, ijọ Afedefọ. Sugbọn lẹyin gbogbo rẹ, ìdì kekere kan yọ. Ẹ si kiyesii, ọ̀pọ̀ ìgbà…. Mo lero pe 
ni nkan bii ọdun mẹta tabi mẹrin lẹyin ti Luther ti wà ni papa, ni ijọ Luther di ijọ adamọ. Lẹyin igba diẹ ti 
Wesley wa ni papa, o di adamọ.

Ni Tucson, a ti ni ètò kan nipa bi ijọ Wesley … tabi ijọ Eleto se jẹyọ. Nigbati wọn si de Amẹrika nibi, ọpọ 
wọn ni o pada wa ti wọn si sọ wipe awọn ti gbe ẹka kan tabi omiran kalẹ lati England lati gbe e wa sihin, ati bi 
wọn se se e bi eré ori ìtàgé. Nigbanaa mo ri ohun ti o sẹlẹ. Òun naa si kú nibẹ.

62

O dara, awon ijọ Afedefọ naa jade, awọn akigbe atijọ nni ní awọn ọjọ tọ ti pẹ, wọn gba ẹbun ifedefọ, wọn 
si bẹrẹ si fi ede fọ. Nigbanaa wọn sọ wipe oun ni ẹri Ẹmi Mimọ. Nigbanaa wọn di ijọ adamọ. Ọ̀kan sọ wipe 
oun yoo se eleyi, omiran sọ wipe oun yoo se iyẹn. Wọn si bẹrẹ sii ní fa-n-fàá. Ki lo se? Ọkọọkan ninu awọn 
ewe naa farahan, gẹgẹbi o se se ni pòpórò ati bi o se se ni ìrùkẹ̀rẹ̀. Wọn ni awọn ẹgbẹ́ ti o gba Ọlọrun kan 
gbọ, awọn ti o gba meji gbọ, awon ti o gba mẹta gbọ, ati Ijọ Ọlọrun, ati gbogbo awọn wọnyi, o kàn n farahan, 
farahan, farahan. Sugbọn bayi, ni ìbámu pẹlu ìsẹ̀dá tii se àpẹẹrẹ pípé, ẹ ko lee jẹ ohunkohun ninu rẹ nipa ẹkọ 
kikọ.

Ẹbí awọn ọrẹ mi kan ni Kentucky sẹsẹ bi ọmọ titun kan ni ijelo, iya ọmọ naa si dide nigbati wọn n wa 
ounjẹ alẹ wa. O n ran arabinrin keji lọwọ lati wa ounjẹ alẹ fun ọpọlọpọ awa ọkunrin ti a ti jade lọ sọdẹ. Bẹẹ ni 
ọmọde naa bẹrẹ si sọkun, emi si nsọrọ. Mo lero wipe oju ti iya rẹ diẹ, nitorinaa o sare lo gbe ọmọ naa, o si 
bẹrẹ sii fun ọmọde naa ni ounjẹ. Mo ni, “Se ẹ mọ, ìsẹ̀dá niyẹn.” Se ẹ rii bayi, ẹ ko lee…. Wọn koi tii ri ọna 
miiran ti o dara fun ọmọde lati ri ohun ti o fẹ gba ju wipe ki o sọkun fun-un. Bayi ẹ lee fún-un ni iwe ìwà 
omolúàbí, ki ẹ si joko sihin, ki ẹ sọ wipe, “Mo fẹ kọ ẹ ni ẹkọ nipa ẹsin, ọmọ. Bayi, mase maa pariwo nibi bii 
awọn ọmọde to ku se nse; iwọ yatọ. Bayi, ti o ba fẹ jẹun, iwọ lu aago kekere ti o wa nibi.” Ko lee sisẹ. Rara, 
ko saa lee sisẹ.

63

Nitorinaa, ti ẹ ba wo isẹda….64

Bayi, a ri ibiti gbogbo iran, a si rii taara wipe a ti wa ni iran ti o kẹyin. Sùkù ti sí kuro, a si ti ni ọdun 
mẹẹdógún - o fẹrẹ to ogun ọdun bayi - ti isẹ-iransẹ yii ti o ngbilẹ lati orilẹ-ede de orilẹ-ede - ni owurọ yi pẹlu, 
wọn n gbọ wa kaakiri orilẹ-ede yii (se ẹ rii) - ko si si ijọ adamọ. Ko lee di ijọ adamọ. Koi tii si ohun kan ti o 
dabi rẹ titi di isisiyi, ko si lee si lẹyin àkókò yii, se ẹ rii. Ohun ti o sẹlẹ pẹlu isẹ-iransẹ naa loni ni wipe, awọn ti 
o gbà á si ọkan wọn, gbọdọ dùbúlẹ̀ niwaju Ọmọ naa lati pọn. O lee mu isẹ-iransẹ naa, ki o sì jẹ́ ki Ọmọ mu 
gbogbo àwọ̀-ewé kuro lara rẹ, ki Ó sọ ọ́ di Kristẹni ti o ti gbo. Se ẹ ri ohun ti mo n sọ? Ọlọrun n bọ laipẹ lati 
gba ijọ Rẹ, a si nilati ni iru awọn Kristẹni bi iyẹn fun-Un lati gbà. Alikama naa nilati pọn. O dara.

Awọn dadan mẹta yi gbọdọ wa. A kò gbọdọ sii tumọ tabi sii gbe, sii tumọ tabi yẹẹ kuro. A gbọdọ paa mọ 
gẹgẹbi Ọlọrun ti sọ pe o ri gan-an. Loju awọn aye, Iwe adiitu ni. Awọn eniyan gbagbọ wipe Iwe adiitu kan 
lasan ni.

65

Nigbakan mo n ba ọkunrin kan ti o gbajumọ gidigidi ni ilu yii sọrọ, ti o ni iduro Kristẹni nla ti o dara, o si 
sọ pe, “Mo gbiyanju lati ka iwe Ifihan lalẹ ọjọ kan.” O ni, “O nilati jẹ wipe Johannu jẹ obẹ ata ti o ta pupọ, o si 
bẹrẹ si ni la alakala.” Se ẹ rii, iwe adiitu, sugbọn …

Sugbọn fun onigbagbọ tootọ, o jẹ ifihan Ọlọrun ti a nfihan ninu iran ti a n gbe bayi.66

Ó ni, “Awọn ọrọ Mi, ẹmi ati iye ni.” Jesu sọ bẹẹ. Ẹwẹ, “Ọrọ naa jẹ́ irugbin ti afurugbin kan gbin.” A mọ 
wipe otitọ niyẹn. Ó jẹ́ Ọlọrun ni ìrí Ọrọ, Oun funra Rẹ nikan ni o si lee tumọ rẹ. Òye eniyan ko lagbara to lati 
tumọ ohun ti o wà ninu ọkan Ọlọrun. Bawo ni inu ti o lopin se le tumọ inu ailọpin, nigbati a ko tilẹ le tumọ inu 
ara wa gan-an.

Ẹ si kiyesii, Òun nikan ni o lee tumọ rẹ, Ó si ntumọ rẹ fun ẹni ti o ba wu U. Kò sọ wipe, “Awọn ẹni kíkú 
atijọ́ bi wọn se nlọ kaakiri aye ni igba atijọ ati ni orisirisi ọna.” Ọlọrun ni igba atijọ ati ni orisirisi ọna, fi ara Rẹ 
han fun awọn wolii Rẹ, se ẹ rii.

Ẹ tun kiyesii. Si ẹni ti Oun yoo fi I han fun… O si see ni ọna ti o le fi ara Rẹ pamọ ninu Iwe Mimọ fun 
ẹlẹkọ-ẹsin ti o jafafa julọ. Kai! Ó saa lè fi ara Rẹ pamọ; ki Ó joko sinu Iwe Mimọ nibẹ, o si lee woo ni gbogbo 
ọjọ ki o ma si rii, ki o woo ni gbogbo ọjọ aye rẹ, ki o ma sì rii. Ó saa le fi ara Rẹ pamọ, ki o si joko sibẹ.

67

Bayi, ẹ jọwọ, nibi gbogbo, ẹ jẹ ki iyẹn wọ ọkan wa lọ, wipe Ọlọrun ninu Ọrọ lee fi ara Rẹ pamọ tobẹẹ 
ninu Ọrọ naa, ti o jẹ wipe ko si ẹlẹkọ-ẹ̀sìn kan tabi ile-iwe kan ni gbogbo aye ti o lee ri I. Bẹẹni o si joko sibẹ. 
O le sọ pe, “Se bẹẹni, Arakunrin Branham?” Awọn Farisi ati awọn Sadusi nkọ? Awọn ìran kọọkan nkọ? Ó ti 
see ri. Dajudaju! O ti maa n se bẹẹ ni iran kọọkan. Bayi, a le se àyẹ̀wò iyẹn. Ẹ jẹ ki a ronu nipa igba aye Noa 
- iran awọn ọmọwe ti wọn jáfáfá - bi O se fi ara Rẹ pamọ sinu ọrọ ileri Rẹ. Ni awọn ọjọ́ Mose, bi o se fi ara 
Rẹ pamọ. Ni awọn ọjọ́ Elijah, bi o se fi ara Rẹ pamọ. Ni awọn ọjọ́  Jesu, bi o se fi ara Rẹ pamọ. “Ó wà ninu

ayé, Oun ni o si da aye, aye ko si mọ̀ Ọ́. O tọ awọn Tirẹ wa; awọn Tirẹ kò sì gbà Á.” Se ẹ rii.

Ó n fi ara Rẹ pamọ kuro loju awọn ọ̀jọ̀gbọ́n ati awọn ọ̀mọ̀wé julọ ti o wa lori ilẹ aye.68

O sọ pe, “O dara, eleyi ni Dokita Fada Mimọ Lagbaja.” Emi ko bikita ẹni ti ó jẹ, Ọlọrun fi ara Rẹ pamọ 
fun-un, yoo si fii han fun awọn ọmọ ọwọ́ ti ó setán lati kẹkọ (se ẹ rii), awọn ọmọ ọwọ́ Ọlọrun, iru ti a ti yan 
tẹlẹ.

Ronu. Ọlọrun Alagbara, ti o joko sinu Ọrọ are Rẹ, ti o bu ìfójú lu awọn ọmọwe ti o jafafa ni ìran ti a wa yii, 
wọn kò sì rii. Wọn lero wipe kìkì gba-wèrè-mẹ́sìn ni. Ẹ wo O bi o se duro sibẹyẹn ti O fara pamọ fun awọn ijọ 
Afedefọ, Onitẹbọmi, Eleto, Alagba; O si fi ara Rẹ han ni gbangba loju-taye, ti O si n fi orisirisi nkan han, de ibi 
wipe O fi sinu iwe iroyin, ati awọn nkan bẹẹ, sibẹ wọn ko ri I. Ah, Ọlọrun wa ti tobi to, O n fi ara Rẹ han fun 
ẹnikẹni ti o wu U.

“Ah,” o sọ pe, “Arakunrin Jones tabi Arakunrin Lagbaja, ẹni nla ni. Yoo ri i.” Ah, rara! O n fihan fun ẹniti o 
ba wu U. O ni, “Iyawo mi ko rii, bẹẹni obinrin Kristẹni ni.” O n fi ara Rẹ han fun ẹniti o wu U, se ẹ rii. “Ko buru, 
ẹni nla ni olusọ-aguntan mi.” Bẹẹ ni, sugbọn O n fi ara Rẹ han fun ẹniti o wu U. Bayi, se ayẹwo pẹlu ohun ti a 
ti fihan si ohun ti o nsele, lẹyinnaa iwo yoo loye daradara.

A wa se akiyesi nigbanaa, o mu ki o jẹ Iwe Ọlọrun, kii se iwe eniyan. Ti o ba jẹ ti eniyan ni…. Wayi, ẹ jẹ 
ki a wo bi yoo se fi ara rẹ han. Wo bi o se fi ẹ̀sẹ̀ awọn ti o kọọ han. Ẹ sakiyesi awọn eniyan ti o wà laye ni ọjọ 
rẹ, Abrahamu fun apẹẹrẹ. A pee ni baba awọn onigbagbọ. Kiyesii bi o se jẹ pe… Se ẹ ro wipe Abrahamu yoo 
ti kọ Iwe yii nipa ara rẹ, nipa bi o se jẹ ojo? Bawo ni ẹ se ro wipe yoo kọ ọ wipe oun pa irọ fun ọba ni owurọ 
yẹn ki o si sọ wipe arabinrin oun ni nigbati o jẹ wipe iyawo rẹ ni? Se yoo kọ akọsilẹ nipa iwa ojo ti o hu? 
Dajudaju, ki yoo se bẹẹ laelae.

69

Jakọbu nkọ ninu ẹtan rẹ? Ẹlẹtan kan ti Jakọbu jẹ. Njẹ ọkunrin kan, ọmọ Heberu ti o nkọwe nipa ọmọ 
Heberu arakunrin rẹ, ti o jẹ wipe ninu rẹ̀ ni a ti pe gbogbo Israẹli, njẹ yoo dan-an wo lati kọ ẹtan ẹniti o jẹ baba 
gbogbo orilẹ-ede yẹn? Ninu Jakọbu ni awọn baba nla ti jade wa; lati inu awọn baba nla ni awọn ẹya wọnyẹn ti 
jade wa. Ẹniti o si jẹ okuta ìpìlẹ̀ gbogbo rẹ, Bibeli fii han gẹgẹbi ẹlẹtan. Se bẹẹ ni? Se ẹ ro wipe awọn eniyan 
yoo ha ko iyẹn bi? Rara, sa!

Ẹniti o kọ nipa ọba ti o ga julọ ti wọn ni lori ilẹ aye ri nko - o jẹ́ ọba alade, Dafidi - ninu sise pansaga rẹ̀? 
Njẹ awọn Júù yẹn ha le kọwe nipa ọba ọlọla jùlọ wọn wipe o jẹ pansaga? Ah, a ni itan bii wipe George 
Washington ko pa irọ ri, iru awọn nkan bẹyẹn. A npe iyẹn ni itan, sugbọn eniyan kan niyi - Bibeli ti o pe Dafidi 
ni pansaga, oun si ni Ọba Israẹli, pansaga, ẹniti o yẹ ki o jẹ ọmọ … Jesu nilati jẹ Ọmọ Dafidi, okuta àsíborí 
gan-an, baba Rẹ nipa ti ara si jẹ pansaga. Awọn Juu kò jẹ́ kọ iru iwe bẹyẹn laelae. Se eniyan lee kọ iru nkan 
bayi nipa ara rẹ? Dajudaju, bẹẹkọ.

70

Bawo ni orilẹ-ede Israẹli ti o gberaga yẹn, (ẹ mọ bi wọn se gberaga to) orilẹ-ede Israẹli ti o gberaga, ti 
wọn si kọ nipa ibọrisa wọn, wọn kọ nipa isọtẹ wọn si Ọlọrun wọn, wọn kọ nipa awọn nkan idọti ati ẹgbin ti 
wọn se, ti wọn kọ ọ́ sinu iwe kan? Wọn yoo fi iyẹn pamọ ni, dajudaju. Awọn ti o dara nikan ni wọn iba fi han. 
Sugbọn Bibeli yii sọ nipa ohun ti o tọ ati ohun ti ko tọ. Ẹnikẹni mọ wipe awọn Júù kò ni fi igba kan kọ iru iwe 
bẹyẹn nipa iwa aimọ wọn, ati iborisa, ati ikuna, ati ohun gbogbo ti wọn ni. Wọn ko ni kọ iyẹn laelae. Ah, rara! 
Njẹ tani o kọ ọ nigbanaa? Bibeli sọ ni Heberu 1:1: “Ọlọrun ni igba atijọ ati ni orisirisi ọna, ba awọn baba sọrọ 
nipasẹ awọn wolii.” A jẹ wipe kii se awọn wolii naa. Kii se eniyan ẹlẹran ara. Ọlọrun ni, kii se awọn wolii ni 
igba atijọ, sugbọn “Ọlọrun ni igba atijọ ati ni orisirisi ọna ba awọn baba sọrọ nipasẹ awọn wolii.” Mo ni iwe 
mimọ kan ti mo kọ silẹ nibi. N ko mọ ohun ti ó jẹ: mo le tọka si i. Ọpọ igba awọn nkan ti mo n tọka si yii, mo n 
wo iwe mimọ kan. N ó yẹẹ wo laarin isẹju kan, ti ẹ ba gba mi laaye. O jẹ II Timoteu, 3:16. Mo lero wipe n ó 
ranti iyẹn, sugbọn mo tọrọ aforiji. N ó duro fun bi isẹju kan lati wadi ohun ti o jẹ.

71

“Ọlọrun, ni igba atijọ ati ni orisirisi ọna, ba awọn baba sọrọ nipasẹ awọn wolii.” Bayi, II Timoteu 3:16. Ẹ jẹ 
ki a wo ohun ti o sọ ni 3:16.
72

Gbogbo Iwe Mimọ [Bẹẹni!] ni a fifun ni nipa imisi ti [Awọn wolii? Rara! Imisi ti kini?] Ọlọrun, o si ni ere 
fun ẹkọ, fun ibawi, fun itọnisọna, ati fun ikilọ ninu ododo.

Ki eniyan Ọlọrun le duro ni pipe, ti a ti pese silẹ fun isẹ rere gbogbo.

O dara naa, gbogbo Iwe Mimọ ni a kọ nipa imisi. Jesu lori ilẹ aye sọ wipe ọrun oun aye yoo kọja lọ 
sugbọn Ọrọ Rẹ̀ ko ni kọja lọ. Ó ni gbogbo Iwe Mimọ ni a gbọdọ mu sẹ. Nitorinaa, Iwe naa kii se iwe akọsilẹ 
awọn eniyan; o jẹ Iwe akọsilẹ Ọlọrun.

Bayi, a mọ̀ wipe Ọlọrun yan ijọ Rẹ nipa ìyàntẹ́lẹ̀, aaye Rẹ, awọn wolii Rẹ, ati ohun gbogbo nipa rẹ̀. Nipa 
imọtẹlẹ O se iyantẹlẹ awọn wolii Rẹ. Nigbati iran naa si de, O mu ki awọn wolii Rẹ naa de ni akoko kannaa,
73

O si mi si wọn bi O se kọ Bibeli nipa rẹ. Bayi, Ọlọrun ni o kọ Bibeli, Ó kàn lo awọn wolii ni, nitoripe ọna Rẹ ti 
o n gbà se e niyẹn. Se ẹ rii, kii se ọrọ… Se ẹ rii, Ọrọ Ọlọrun ni kii sii se ọrọ eniyan.

Ọlọrun jẹ ẹnikan. Ọlọrun lee sọrọ. Ọlọrun lee sọrọ. Ọlọrun lee kọwe. Ko nilo lati see ni ọna yẹn; sugbọn 
ọna ti Ó yàn lati gba see niyẹn. Ko nilo lati see ni ọna yẹn, sugbọn Ó yàn lati see ni ọna yẹn. Bayi, o lè sọ pe, 
“Ọlọrun fi ika Rẹ̀ kọwe, ọwọ ọlanla Rẹ̀, awọn Ofin Mẹwa. Se wipe Ọlọrun lee kọwe funra Rẹ ti O bá fẹ́,” se ẹ 
rii. Sugbọn O yàn lati kọ ọ nipasẹ awọn wolii (se ẹ rii), nitori o jẹ ero Rẹ, Ọrọ Rẹ, O fihan nipasẹ wọn, o mu ki 
gbogbo rẹ jẹ apakan ara Rẹ̀, se ẹ rii. Ó lee kọwe pẹlu ika Rẹ. Ó mu ika Rẹ pẹlu, o si fi kọwe sara ogiri ni 
Babiloni, “A ti gbe ọ sori iwọn, iwọ kò si to.” Ó kọwe pẹlu ika ara Rẹ.

74

Ọlọrun lee sọrọ. Se ẹ gbagbọ pe Ọlọrun lee sọrọ? Ó bá Mose sọrọ ni ori oke ninu igbo ti o n jo. Se ẹ 
gba iyẹn gbọ? Bẹẹni, sà. O ba Johannu sọrọ ni ìrí adaba. Se ẹ gba iyẹn gbọ? O ni, “Eyiyi ni ayanfẹ Ọmọ Mi, 
ẹniti inu Mi dun lati maa gbe inu Rẹ.” Ó bá A sọrọ. Ó ba Jesu sọrọ lori Oke Ipalarada niwaju Peteru, James 
ati Johannu. O lee sọrọ; ki I se odi. Ọlọrun lee sọrọ. Bẹẹni O ba Jesu sọrọ lori Oke Ipalarada. Ó si ba Jesu 
sọrọ niwaju ọpọlọpọ ero, nigbati awọn eniyan naa sọ pe, “Ara san.” Sugbọn Ọlọrun ni o n ba Jesu sọrọ. O 
feṛẹ jẹ wipe gbogbo Matteu, Marku, Luuku, ati Johannu ni o jẹ wipe Jesu ni o nsọrọ. Ọlọrun ni. Nitorinaa, 
Ọlọrun lee sọrọ.

75

O mu ika ara Rẹ o si fi kọwe si inu yanrin ni ọjọ kan. O sọrọ; O waasu; O sọtẹlẹ pẹlu ete ara Rẹ - 
Ọlọrun se bẹẹ - nigbati a sọ Ọ di ara ti o si gbe laarin wa. Ọlọrun ti o farahan ninu ẹran ara. Ti Ó bá lee 
kọwe, sọrọ, se ko lee sọ fun awọn ẹlomiran ohun ti wọn nilati se ni? Dajudaju O lee se e. O lee ba wọn sọrọ 
ni ohùn eniyan. O lee kọwe ki O fi han wọn ohun ti wọn nilati se. O ti se e ri. Nitorinaa, Ọlọrun ni igba atijọ ati 
ni oniruuru ọna ba awọn baba sọrọ nipasẹ awọn wolii. O si sọ pe lori akọsile yii, wipe diẹ kiun kan ko ni kọja 
lọ lai sẹ, nigbanaa o farahan. Lẹyinnaa, yoo kọja lọ, nitori o ti farahan, o wá lè kọja lọ lẹyinnaa. Sugbọn Ọrọ 
naa funra Rẹ di ara. Diẹ tumọ si “ọrọ kekere.” Kiun tumọ si “àmìn kekere.” Kii tilẹ se ami kan, tabi ọrọ kan, 
tabi ohunkohun lo lee kùnà ninu Ọrọ Ọlọrun. Kò lee kùnà, nitoripe Ọlọrun ni, Ọlọrun ti o farahan ni ìrí eniyan. 
Nitoripe o jẹ Ọlọrun funra Rẹ ni iri iwe ti a kọ, ni iri wolii, ti o farahan ninu ara. Bayi, idi niyẹn ti Jesu fi lee wipe, 
“Awọn ti o ba yin sọrọ, ẹ pe wọn ni ọlọrun, awọn ti o ba yin sọrọ nipa Ọrọ Ọlọrun,” o sọ pe; “wọn si jẹ ọlọrun.” 
Awọn wolii wọnyẹn, nigbati a ba fi Ẹmi Ọlọrun ta ami-ororo si wọn, ti wọn si mu Ọrọ Ọlọrun gan-an wa, 
nigbanaa wọn jẹ ọlọrun. Ọrọ Ọlọrun ni o n sọrọ nipasẹ wọn.

Wọn kan n tumọ gẹgẹbi Onkọwe naa se fi aaye gba wọn lati tumọ ni. Bayi, ti ẹ ba fẹ wa iyẹn ri, iyẹn ni II 
Peteru 1 ati 20 ati 21. O dara. Nibiti Ọlọrun…. Ko si olutumọ ikọọkọ; Oun lo n tumọ ara Rẹ. Ọlọrun a sọrọ, a 
si tumọ rẹ funra Rẹ, nigbanaa yoo fi I han fun ẹnikẹni ti o ba wu U, yoo si fi pamọ fun awọn ti o ku. Ko nilo lati 
fi han ẹnikẹni ayafi ti o ba fẹ se bẹẹ. O si ti fi ohun gbogbo ti o jẹ Tirẹ han ninu Iwe Mimọ; nitorinaa, gbogbo rẹ 
ni a ti fihan; O kan joko sibẹ o si n wo o bi o se n sẹlẹ, o kan rii pe a n se ara naa lati pada wa ni iri tabi iyawo 
Rẹ lẹẹkan sii. O dara.

77

Awọn onigbagbọ gbaa gbọ, bii Abraham ti o pe awọn ohun ti o lodi sii bi ẹni pe ko si.78

O tun - Ọrọ yii - n mọ asiri ọkan, Heberu 4:12. O n mọ asiri ọkan.

Awọn wolii kii fi igbagbogbo loye ohun ti wọn n kọ tabi ohun ti wọn n sọ, àìjẹ́bẹ̀, wọn ki bá ti sọ ọ, ti wọn 
ba le loye rẹ ni, se ẹ rii. Sugbọn Bibeli sọ wipe a mí sí wọn nipa Ẹmi Mimọ. Mi si. Ti Ẹmi Mimọ mi si ọ, iwọ 
yoo gbera. Eniyan…. Ọlọrun ni igba atijọ ati ni oniruuru ọna ba awọn wolii sọrọ, ti a mi si nipa Ẹmi Mimọ. Idi 
niyẹn ni gbogbo iran, awọn ẹni ẹmi maa n beere lọwọ awọn wolii nipa awọn àkókò ati ohun ti yoo sẹlẹ. Wolii-
onkọwe gbọdọ maa wà ni idapọ ni igbagbogbo pẹlu Ẹniti o ni Iwe naa, se ẹ rii. Ó gbọdọ maa gbe ni 
igbagbogbo niwaju Ẹniti o ni Iwe naa, ki o lee mọ ohun ti Iwe naa yoo jẹ, se ẹ rii. Wolii-onkọwe, ó setan pẹlu 
kalamu rẹ ni igbakuugba, pẹlu idapọ igbagbogbo pẹlu Ẹniti o ni Iwe naa, tii se Ọlọrun, lati kọ ohunkohun ti O 
ba sọ pe ki o kọ silẹ, se ẹ rii. O fihan iru igbe aye ti O gbọdọ…. Igbe aye iyasọtọ kuro lọdọ gbogbo awọn ara 
rẹ.

79

Bayi, idi niyẹn ti ọkan wolii fi maa n wa nigbagbogbo lori ohun ti Ọlọrun ba sọ - kii se ohun ti eniyan rò, 
ohun ti iran kan rò, ohun ti ijọ rò, ohun ti ijọba kan rò - ohun ti Ọlọrun rò ni. O kàn n fi ero Ọlọrun han gẹgẹbi 
ọrọ ni, nitori ọrọ jẹ ero ti a sọ di mímọ̀. Se o ye yin bayi? Ọrọ jẹ ero ti a fihan, nitorinaa wolii n duro de awọn 
ero ọkan Ọlọrun. Nigbati Ọlọrun ba si fi awọn ero ọkan Rẹ han si i tan, oun yoo fihan gẹgẹbi ọrọ: “Bayi ni 
Oluwa wi” (se ẹ rii - kii se “Bayi ni emi, wolii wi” - “Bayi ni Oluwa wi,” se ẹ rii. O dara.

Idi niyẹn ti wọn fi tako awọn ijọba ati igba ijọ, ti o si jẹ wipe lati se bẹẹ ni awọn igba yẹn j̣ẹ ijiya iku. Ta ni o 
le tọ ọba lọ lojukoju ki o si sọ fun-un, “Bayi ni Oluwa wi, 'nkan bayi-bayi yoo sẹlẹ'”? Wọn ó bẹ́ ori ré̀ sọnu ni. 
Ijọ yoo pa ọ fun sise e. Sugbọn awọn wolii wọnyi gboju. Kini idi? Ẹmi Mimọ ni o mi si wọn (se ẹ rii), idi si 
niyẹn ti wọn fi ni igboya. Wọn si kọ Ọrọ Ọlọrun ti ko lee ni asise silẹ.

Ọpọ ni o ti gbiyanju lati se afarawe awọn wolii yẹn, awọn bii alufaa ati bẹẹ bẹẹ lọ. Ki ni wọn si se? Wọn81

kan ba gbogbo rẹ jẹ, ko ju bẹẹ lọ. Wọn ko lee se e, nitori Ọlọrun ti yan ọkunrin naa fun iran yẹn, O si ti yan 
isẹ-iransẹ naa, ati ìsẹ̀dá ọkunrin naa paapaa ati ohun ti yoo sẹlẹ ni iran yẹn, ohun ti O lee fi sibẹ, bi O se 
lee… Pẹlu iwa isẹda ọkunrin yẹn, O lee fọ awọn to kù loju. Awọn ọrọ ti ọkunrin yẹn yoo sọ, bi o se n se, yoo 
fọ awọn kan loju, yoo si la oju awọn kan, se ẹ rii. O wọ ọkunrin naa ni iru asọ ti o jẹ, iwa isẹda rẹ, ilepa rẹ, ati 
ohun gbogbo, ani gẹgẹbi o se gbọdọ ri, a yan-an ni pipe fun awọn ẹgbẹ eniyan kan yẹn ti o ti pè fun iran kan 
yẹn. Awọn to kù yoo duro, wọn o wo o, wọn o si wipe, “O dara, emi ko lee… O wa…. N ko lee….” Se ẹ rii, 
wọn fọju.

Jesu wá ni ọna kannaa, mura … Ọlọrun aiku ti a wọ̀ ni ara eniyan, ati nitoripe a bi I ni ibujẹ ẹran, ni ibi ti 
o kun fun koríko, ko si ibi ti o lee fi ori Rẹ le, a bi I, wọn ro pe Oun … pẹlu orukọ ti ko ba ofin mu ti a sọ Ọ́, se 
ẹ rii. Ohun gbogbo wọnyi ti O jẹ, ati bi O se wa gẹgẹbi ọmọ gbẹnagbẹna, bi ko se lọ si ile-iwe, ninu aye; 
ọgbọn aye yii, Oun kò ni nkankan se pẹlu rẹ, nitoripe Oun ni Ọlọrun. Yoo tako ara wọn. Ti ó ba gbiyanju lati lọ 
si ile-iwe ẹsin ni ibi kan ki ó si kọ bi awọn ijọ aye wọnyi se n se, eese, ki yoo tilẹ … ki yoo ba òye Rẹ mu rara, 
nitoripe Oun jẹ Ọlọrun. Nitorinaa, ẹkọ, ile-iwe, ile-ẹkọ ẹsin, ati awọn nkan wọnni, tako ifẹ Ọlọrun patapata. 
Gbogbo ìlànà iwe kika tako Ọlọrun. Ohun gbogbo n kọni kuro lọdọ Ọlọrun nigba gbogbo. Nigbati mo ba gbọ ti 
ẹnikan sọ wipe oun gba oye dokita ninu iwe kika, loju temi, iyẹn mú ki ó jinna si Ọlọrun si i ni. O kàn fi iwe 
kika rẹ jinna si ohun ti a pe e gan-an lati se. Bẹẹ ni.

82

Kiyesii bi o se jẹ wipe a mí sí wọn lati ọwọ Ẹmi Mimọ bayi.

Bayi, iyẹn kò tumọ si wipe awọn ọmọwe kò lee wọle wa. Ẹ wo Pọọlu. Mo lero wipe ko si ẹnikan ti o 
jafafa ju Pọọlu lọ ni ọjọ tirẹ̀, ẹniti ise Sọọlu ara Tarsu. O kawe labẹ Gamaliẹli, ọkan ninu awọn olukọ ti o dara 
julọ nigbanaa - ẹni nla, Heberu gidi, ọmọ ẹya ijọ Farisi - a si tọ Pọọlu dagba labẹ rẹ. O mọ gbogbo ẹsin Júù; 
sugbọn nigbati o kan ijọ, o ni, “Emi ko tọ yin wa ninu ẹkọ eniyan ati bẹẹ bẹẹ lọ, nitori ti o ba ri bẹẹ, iyẹn ni ẹ o 
gbẹkẹlẹ. Sugbọn mo tọ yin wa ninu agbara ati ifarahan ti Ẹmi Mimọ, ki igbagbọ yin lee wà ninu Ọlọrun.” Bi o 
se ri niyẹn. O dara.

83

Ọpọ ni o gbiyanju lati se afarawe awọn eniyan wọnyi, sugbon wọn kàn ba gbogbo rẹ jẹ gẹgẹbi wọn se n 
se loni.
84

Ọkan dide saaju àkókò Jesu, ó sì dari awọn irinwo eniyan si igbo. Ẹ si mọ bi Iwe Mimọ se ka nipa awọn 
nkan wọnyi, nipa gbigbiyanju lati se e saaju ki àkókò to de. Awọn kan ninu wọn sì gbiyanju lati se afarawe Rẹ, 
wọn si jẹ eyi, iyẹn tabi omiran. Ó si sọ bi awọn Kristi èké yoo se dìdé ni ikẹyin ọjọ, ati awọn wolii èké, ti wọn o 
si fi isẹ-ami ati isẹ-ara han. A ni gbogbo iyẹn, se ẹ rii. Sugbọn iyẹn kò mu ojulowo kuro. Ó kan jẹ ki o hàn 
gbangba sii ni, nitori a ni ojulowo Kristi, kii se èké.

Bayi, bayi, a mo nigbanaa wipe Ọlọrun ran awọn wolii Rẹ̀. Ọna ti Ó n gba mu Ọrọ Rẹ tọ awọn eniyan 
wa niyẹn, nipasẹ ète awọn wolii Rẹ. Ẹ si kiyesii, se ẹ mọ̀, Mose sọ pe, ti ẹ ba fẹẹ ka a… Ni Ẹksodu ori kẹrin, 
ẹsẹ ikẹwa ati ikejila, Mose sọ wipe Ọlọrun ba oun sọrọ. Ọlọrun ba eniyan sọrọ lati ẹnu si eti, Ó si wipe…. 
“Akólólò ni emi.” Mose sọ pe, “Emi ko kun oju òsùwọ̀n; emi - emi - emi ko lee lọ.”

85

Ó ni, Ta ni o mu ki eniyan maa sọrọ, tabi Ta ni o dá a ni odi? Ta ni o n mu ki o riran, tabi Ta ni o n mu ki o 
gbọran? Kii ha se Emi Oluwa?“ O ni, ”Emi yoo wa pẹlu ẹnu rẹ,“ se ẹ rii. Niorinaa….

Jeremiah si wipe - ti ẹ ba fẹ ka iyẹn ni Jeremiah 1:6 - Jeremiah sọ pe, “Ọlọrun fi ọrọ si mi lẹnu,” se ẹ rii. 
Ó sọrọ lati ẹnu si eti pẹlu wolii kan, Ó si sọrọ nipasẹ wolii keji, kò ni àkóso lori rẹ rara, o si gba ẹnu rẹ sọrọ.

Ó ni awọn ọna lati mu Ọrọ Rẹ jade, se ẹ mọ. Bẹẹni, sà.86

Nitorinaa, se ẹ rii, Bibeli jẹ Ọrọ Ọlọrun, kii se ọrọ eniyan. Mose sọ pe, “Ọlọrun ba mi sọrọ pẹlu ohùn, mo 
si gbọ́ Ọ. Mo kọ ohun ti Ó sọ sílẹ̀.”̀

Jeremiah sọ pe, “Emi ko lee sọrọ rara, sugbọn ki a to sẹju pẹ, ètè mi nsọrọ, mo si n kọ ọ silẹ.” Ọlọrun 
gba ẹnu rẹ sọrọ, ó si sẹ. Daniẹli, Isaiah, ati bẹẹ bẹẹ lọ, gbogbo awọn wolii yẹn ri bakannaa.

Se ẹ mọ, ni Majẹmu Laelae nikan, ó ju ìgbà ẹgbàá lọ ti awọn wolii yẹn sọ pe, “Bayi ni Oluwa wi.” Bayi, ti 
ẹnikan ba sọ pe “Bayi ni Oluwa wi,” kii se eniyan yẹn lo nsọrọ. Ti o ba se bẹẹ, ko ni jẹ wolii; yoo jẹ 
àgàbàgebè (se ẹ rii); nitori kò ni sẹ laelae. Ẹẹkansoso ninu ìgbà ẹgbaa (se ẹ rii) wọn lee gbero rẹ. Sugbọn ti 
o ba jẹ “Bayi ni Oluwa wi,” ni, Oluwa Ọlọrun ni ó ti sọ ọ́, ti emi ba sọ wipe, “Bayi ni Orman Neville wi…” Ti 
mo ba sọ wipe, “Bayi ni Ọgbẹni Mann wi…” Ti mo ba sọ wipe, “Bayi ni Arakunrin Vayle wi,” ni ita ni ibi yii tabi 
awọn kan ninu awọn ara wọnyi, ẹnikẹni ninu yin, mo n sọ ohun ti ẹ sọ. Ti mo ba jẹ olootọ, mo n sọ ohun ti ẹ ti 
sọ. Awọn eniyan wọnyi, nitoripe wọn jẹ wolii, wọn sọ wipe, “Kii se emi. Emi kò ni nkankan se pẹlu rẹ, sugbọn 
'Bayi ni Oluwa wi' ni.” Nitorinaa, Bibeli jẹ “Bayi ni Oluwa wi” nipasẹ awọn wolii.

Kiyesii. Wọn gbe Ẹmi Kristi wọ fun ara wọn, wọn sì n sọ asọtẹlẹ awọn isẹlẹ ti o n bọ wa sẹlẹ. Ti a ba n88

sọrọ nipa isọtẹlẹ, wọn sọ awọn nkan ti o n bọ wa sẹlẹ ni awọn iran, bi wọn se joko, naro, dubulẹ, rin pẹlu 
Ẹmi Kristi ti o wa ninu wọn, tobẹẹ gẹẹ ti wọn fi n huwa bii Kristi. Awọn ònkàwé yoo si kàá, wọn o si ro wipe 
awọn wolii wọnyi n sọ nipa ara wọn. Se ẹ ranti iwẹfa nni nigbati o n ka Isaiah 53:1, nipa bi o se jẹ pe, “A sa A 
ni ọgbẹ nitori irekọja wa, a pa A ni ara nitori aisedeedee wa, ìnà alaafia wa wa lara Rẹ, nipa ìnà Rẹ ni a fi mu 
wa lara da”? Iwẹfa naa sọ fun Filipi, “Ta ni wolii naa n sọrọ nipa rẹ, se ara rẹ ni tabi ẹlomiran?” Se ẹ rii, wolii 
naa sọrọ bi ẹni wipe oun funra rẹ ni.

Ẹ wo Dafidi ti o n kigbe ninu Ẹmi, “Ọlọrun mi, Ọlọrun mi, eese ti Iwọ fi kọ̀ mi sílẹ̀? Awọn egungun mi tẹju 
mọ mi - mọ mi [Dafidi]. Wọn gún mi ni ẹsẹ̀ ati ọwọ́ [Dafidi]. Wọn gun mi ni ẹsẹ ati ọwọ́, sugbọn Iwọ ki yoo fi 
ọkan mi silẹ ni ipò oku, bẹẹni Iwọ ki yoo jẹ ki Ẹni Mimọ Rẹ ri idibajẹ,” bi ẹni wipe Dafidi n sọrọ nipa ara rẹ, pe 
oun jẹ mimọ. Ọmọ Dafidi ni, irugbin ti ẹ̀mí ti o hù yẹn ni o gba ibẹyẹn wá. Biotilẹ jẹ wipe Dafidi funra rẹ jẹ́  
èpò, sugbọn ninu rẹ̀ lọhun ni hóró alikama wà. Se o yé yin? Nitorinaa gbogbo Bibeli, kii se ọrọ eniyan, bẹẹni 
kii se eniyan ni o kọ Ọ́, kii se eniyan ni o mu U wa, bẹeni eniyan ko lee fi I han. Ọrọ Ọlọrun ni, ti Ọlọrun fi han 
funra Rẹ, Òlùtúmọ̀ ara Rẹ: Kristi n fi ara Rẹ han ninu Ọrọ Òun funra Rẹ.

89

Ẹ wo Kristi ti o duro nibiyi ninu Dafidi. Dafidi ko tilẹ lee ronu bayi. Ọkan tirẹ ti kuro ninu rẹ, ki a sọ bẹẹ. O 
si sorọ̀ sori agbelebu - bi a se ri ère ti o wà nibi yi - Ó sorọ̀ sori agbelebu, Ó nkigbe, “Ọlọrun mi, Ọlọrun mi, 
eese ti Iwọ fi kọ̀ mi silẹ? Gbogbo awọn egungun mi, wọn tẹju mọ mi. Wọn gún mi ni ọwọ ati ẹsẹ. Wọn lu mi 
ni ẹ̀gbẹ́,” se ẹ rii. “Eese ti Iwọ fi jinna si Mi to bẹẹ? Gbogbo awọn ẹranko Basani wa, wọn nkọja, wọn n mi ori, 
wọn nwipe, 'Ó gba Ọlọrun gbọ wipe yoo gba a la; bayi, ẹ jẹ ki a wo o ti yoo ba gba a la'” - o n sọ awọn ọrọ 
kannaa. Nitorinaa se ẹ rii, nigbati Ọlọrun farahan lori ilẹ aye nihin, o sọ awon ọrọ kannaa ti Dafidi sọ. Se o ye 
yin? Se ẹ rii, kii se ọrọ eniyan; Ọrọ Ọlọrun ni. Ọlọrun niyẹn ninu Dafidi. Kii se Dafidi niyẹn; kò mọ ohun ti ó n 
sọ; o ti wà ninu Ẹmi gan-an ni. Bi Mose se ri niyẹn. O wà ninu Ẹmi to bẹẹ gẹẹ, ó kuro ninu ìpele ti ó n gbe inu 
rẹ, o sì duro sibẹ lojukoju, ninu igbẹ ti o n jo, o si n ba Ọlọrun funra Rẹ sọrọ. O ni, “Bọ bata rẹ. Ilẹ ti o duro le 
nni, ile mimọ ni.”

90

Mo fi oju inu wo igbati Mose kuro nibẹ, o roo pe, “Ki lo sẹlẹ na? Ki lo sẹlẹ? Ki ni nkan naa?”

O ni, “Sọkalẹ lọ si Egipti; Emi yoo lo pẹlu rẹ.”̀

O ni, “O da mi loju gbangba, mo gbọdọ lọ.” O mu iyawo ati awọn ọmọ rẹ … ati ọmọ rẹ, ati ọpa rẹ ni ọwọ 
rẹ, o si fi ori le Egipti lati da awọn eniyan naa nide, se ẹ rii.

Ọlọrun funra Rẹ n sọrọ, nipasẹ awọn wolii.91

Se ẹ rii, dajudaju wọn jẹ…. Kii se awọn wolii naa, Ọlọrun ni; nitoripe awọn wolii wọnyẹn kò lee sọ awọn 
nkan yẹn funra wọn. “Ta ni o ti gba ihin wa gbọ?” Isaiah n sọrọ, se ẹ rii. “Ta ni o ti gba ihin wa gbọ? Ta ni a ti fi 
ọwọ Oluwa han fun? Yoo dagba niwaju wa bii aguntan ni ibùso…” Ati bi o se jẹ pe… “Sibẹ, a sa A lọgbẹ nitori 
ẹsẹ wa, a pa A lara nitori aisedeede wa, ina alaafia wa wa lara Rẹ; nipa ina Rẹ ni a mu wa lara da.” A ti mu 
wa lara da ni iran yi nibi, ni Isaiah, ni ẹgbẹrin ọdun ki a to bi Kristi, se ẹ rii. “Nipa ina rẹ, a ti (ohun ti o ti kọja) 
mu wa lara da na.” Kai, Ọrọ Ọlọrun ti pe to. Ẹ gbaa gbọ, ẹyin eniyan; oun nikan ni o lee gba yin la.

Gbogbo ọ̣rọ ti o kù - n ko bikita bi a se gbee kalẹ, ọdọ ẹniti wọn ti wa, ijọ-adamọ ti wọn ti wa, tabi bi ẹni 
naa se jafafa to - a gbọdọ kọ ọ patapata, ohunkohun ti o ba lodi si Ọrọ naa. Ti ẹ ba fẹ kọ Iwe Mimọ yẹn silẹ, ó 
wa ni Galaria 1:8, se ẹ rii. Pọọlu sọ pe, “Bi o se awa ni, tabi angẹli kan lati ọrun wa, ba waasu ohun miiran 
yatọ si eyi ti ẹ ti gbọ tẹlẹ, jẹ ki o di ẹni ifibu.” Iyẹn ni wipe, ti angẹli kan ba tọ yin wa lati Ọrun, angẹli alasọ 
dídán kan, ti o si duro (ọmọ, iyẹn yoo jẹ ìjẹ fun ọjọ oni, abi bẹẹkọ?) … angẹli alasọ didan kan goke wa 
sibẹyẹn, ti o si duro, ti o sọ awọn nkan ti o lodi si Ọrọ naa, iwọ sọ pe, “Satani, kuro lọdọ mi.” Bẹẹ ni. Ti o ba 
jẹ bisọọbu kan ni, ti o ba jẹ…. ẹni yoo wu ti o jẹ, ẹ mase gbaa gbọ ti ko ba sọrọ ni ibamu pẹlu Bibeli yẹn, ni 
ọrọ lori ọrọ. Ẹ kiyesii, yoo gbe yin pẹlu Bibeli bayi. Yoo gbẹ yin lọ si ibi kan, yoo si fi kọ ibẹ. Ti ẹ ba ri Bibeli ti o 
n sọ ohun kan ti oun si re iyẹn kọja, ẹ kiyesii nibẹyẹn. Ẹ woo, bi o se se Eefa niyẹn. O wa, o si sọ ohun 
gbogbo bẹẹ gẹgẹ. “O dara, Ọlọrun sọ bayi. Bẹẹ ni, Eefa. Amin, a jọ gba iyẹn gbọ ni.

92

“O dara, Ọlọrun sọ bayi.”

“Amin, a jọ gba iyẹn gbọ ni.”

Ọlọrun sọ bayi.“

“A gba iyẹn gbọ, daju.”

“O dara, sugbọn Ọlọrun sọ wipe a o ku.”

“O dara bayi, se o mọ, Ọlọrun rere ni.” Kò sọ wipe ko ni se e, se ẹ mọ. “Sugbọn dajudaju….” Akiika. 
Òun niyẹn o. Ti o ba si jẹ ẹlẹtan bẹyẹn, ti Bibeli si sọ wipe ni ikẹyin ọjọ, yoo tan ayanfẹ jẹ ti o ba see se, nibo

lo yẹ ki a wa loni, ẹyin ọrẹ. Bayi, awọn ẹkọ ile-ẹkọ ọjọ-isimi wọnyi yẹ ki o wa ninu ọkan wa timọ-timọ, se ẹ 
mọ, lati ri… A nilati feti silẹ daradara ki a si mọ bi iyẹn jẹ ẹlẹtan to.

Kiyesii, a ko lee - a ko gbọdọ - feti si ọrọ ẹnikẹni miiran. A ko bikita bi wọn se jafafa to, bi wọn se kawe 
to. Bibeli ninu iwe Owe sọ wipe ki a sọ gbogbo èrò kalẹ, se ẹ rii. Bayi, nihin ni ipele keji…. Ipele àkọ́kọ́ ni 
awọn onmọ rẹ, ti iriran, itọwo, imọlara, igboorun, ati igbọran; iyẹn ni ode ara rẹ. Ni inu ara, eyi tii se ẹmi, ni 
ero, ati ero, ati bẹẹ bẹẹ lọ. A gbọdọ sọ gbogbo awọn wọnyẹn kalẹ. O kò lee ronu ki o sọ pe, “Duro na, ti 
Ọlọrun ba jẹ Ọlọrun rere…” A si sọ fun wa pupọ loni wipe Ó jẹ́ bẹẹ. “Ti o ba jẹ Ọlọrun rere, njẹ ti mo ba jẹ 
olootọ, bi o tilẹ jẹ wipe n ko rii pe iyẹn tọ ninu Bibeli, ti mo ba saa ti jẹ olootọ, a o gba mi la.” Iwo yoo sọnu.

93

Ti mo ba lọ si ile-ijọsin ti mo si n se awọn ohun ti mo gbagbọ wipe o tọ, ti mo si gbiyanju lati duro lori 
ohun ti mo ro wipe o tọ, o dara, emi…“ O ti sọnu sibẹ. ”Ọna kan wa ti o dabi ẹni wipe o dara loju eniyan, 
sugbọn opin rẹ, ọna iku ni,“ se ẹ rii. A ki yoo gba ọ la; iwọ yoo sọnu, se ẹ rii. Ó gbọdọ jẹ ọkunrin ti inu yẹn ti o 
n sàkóso.

“O dara, mo fèdèfọ̀, Arakunrin Branham. O dara, se o kò gbagbọ ninu ifedefọ ni, Arakunrin Branham?” 
Dajudaju! “O dara, mo pariwo; se o kò gba iyẹn gbọ́ ni?” Bẹẹni, sa! “Mo gbe igbe-aye Kristẹni ti o dara; se o 
kò gba iyẹn gbọ́ ni?” Beeni, sa! Sugbọn sibẹ, iyẹn ko sọ wipe a ti gba ọ la. Eniyan rere ni ọ, o mọ́, o ni iwa 
rere, o mọ́, o dara; bẹẹ ni awọn alufa ẹlẹ̀sìn yẹn naa, wọn jẹ ẹlẹ̀sìn de oju àmì, won je ẹlẹ̀sìn de ibi wipe ti 
wọn ba si ọrọ kan tumọ, a ó sọ wọn ni okuta pa ni. Ijiya sísẹ́ Ọrọ Ọlọrun basubasu ni iku.

Ohun ti ó n se orilẹ-ede wa loni niyẹn, idi ti a fi ni ọpọlọpọ nkan ti ó nwọ́lẹ̀ lori ilẹ aye loni: Awọn ijiya naa 
kò lagbara to. Ti a ba mu ẹnikan wipe o yan iyawọ ẹlomiran ni àlẹ̀, o yẹ ki a mu awọn mejeeji wa si gbangba 
ki a si tẹ̀ wọn lọ́dàá, ki a si tu wọn silẹ. Bẹẹ ni. Bi a ba mu ọkunrin kan ti o n se ohun ti kò tọ́ ni pópó, ti o n sa 
ere, ẹwon rẹ kò yẹ ki o din ni ọdun mẹwaa; o … ipaniyan ni, se ẹ rii. Ti ẹ ba fi iru ijiya bẹyẹn sii, ẹ ó din wọn 
ku. Sugbọn nigbati oníjìbìtì olósèlú kan ba lee tọ ekeji lọ nibi, ti wọn si fojú fòó dá, wipe, “O dara, o n mu ọti 
diẹdiẹ, o jẹ … ko nii lọkan lati se iyẹn…” Ti yoo si pa ọkunrin kan, ati iyawo, ati ọpọ awọn ọmọ aláìlẹ́sẹ̀, ti wọ́n 
sì jẹ́ ki ọmọ-ita naa mú u jẹ, òsèlú niyẹn. Aye niyẹn; esu niyẹn.

95

Ọlọrun sọ wipe ti a ba mu ọkunrin tabi obinrin kan ninu pansaga, ẹ mu won jade si ita gbangba ki ẹ si sọ 
wọn ni okuta pa. Iyẹn ti yanju rẹ̀, se ẹ rii. Ti wọn ba mu ọ wipe o n sa igi ti o wúwo diẹ ni ọjọ Sabati, “Ẹ mu u 
ki ẹ sọ ọ́ lokuta.” Ohun ti wọn fi n gbe igbe aye wọn niyẹn. Ni bayi, se ẹ rii, a ko ni iru awọn ofin bẹyẹn loni, 
sugbọn Kristẹni, ijọ ni mo n ba sọrọ ni owurọ yii, ofin Ọlọrun yẹn wa ni ọkan yin, se ẹ rii. Ẹ kò ní ìfẹ́ lati se e. 
Ó wà ninu nihin. Ẹ fẹ pa ofin Ọlọrun mọ ni pipe. Ohun yoowu ti o jẹ, ẹ fẹ jẹ kiki ohun ti… Ti Ọlọrun ba nilo 
ẹní-ìnùsẹ̀ ni ẹnu ilẹkun, ti O si fẹ́ ki ìwọ jẹ ẹní-ìnùsẹ̀ yẹn, inu rẹ yoo dun pupọ lati jẹ bẹẹ. Ohun yoowu ti o lee 
jẹ, o fẹ jẹ ẹni-inusẹ naa, se ẹ rii. Ohunkohun ti Ọlọrun ba fẹ ki o se, oun naa ni o fẹ se, nitoripe Ọlọrun ni. 
Bayi, nibiti a ti n ri ojulowo ifẹ tootọ si Ọlọrun niyẹn.

Bayi a rii wipe angẹli kan lee waasu ohunkohun miiran yatọ si ohun ti o ti wa si… ti a ti sọ tẹlẹ ninu 
Bibeli, jẹ ki o di ẹni ifibu. Ko si ẹni ti o lee se iyẹn; ó gbọdọ jẹ bi o se sọ ọ gẹ́lẹ́.
97

A sì tun rii kà ni Ifihan 22:18 ati 19: “Bi ẹnikẹni ba fi ọrọ kan kun eleyi, tabi ti o yọ ọrọ kan kuro nibẹ, 
Ọlọrun yoo mú ìpín rẹ kuro ninu iwe iye.” Bẹẹ ni. Ọlọrun yoo mu ipin rẹ, bi o tilẹ jẹ oniwaasu, ohunkohun ti o 
lee jẹ ati ọrọ rẹ … a ti kọ orukọ rẹ sinu iwe iye, Ọlọrun sọ pe, “Emi yoo kàn paá rẹ́ ni (bẹẹ ni) ti o ba fi ohun 
kan kun-un tabi ti o ba yọ ọrọ kan kuro nibẹ.” Bi Ọlọrun se jẹ ki ọrọ Rẹ jẹ alaini àsìse tó niyẹn, se ẹ rii. O lè fi 
kun ijọ, o si lè yọ kuro ninu ijọ, sugbọn mase fi kun Ọrọ yẹn, ma si se yọ kurọ nibẹ, nitori Ọlọrun yoo yọ orukọ 
rẹ kuro ninu iwe iye. O tan fun ọ niyẹn, se ẹ rii. O kò lè fi kun-un tabi yọ kuro nibẹ. O kan jẹ kiki….

Ko nilo ogbufọ kankan, nitori Bibeli sọ wipe Ọlọrun ni o n tumọ Bibeli funra Rẹ. “Ko ni itumọ ikọọkọ,” ni 
Peteru wi. O dara.
98

Gbogbo Iwe Mimọ ni a si fi fun ni lati ọrun wa, a si fii sétò lati ọrun wa; gbogbo rẹ si jẹ ifihan Jesu Kristi. 
Majẹmu Titun ati Laelae, nibi ti wọn ti sọtẹlẹ wipe O n bọ, ati ohun ti yoo se nigbati Ó ba de, ati ohun ti yoo se 
ni iran yii ti o n bọ…. Iyẹn wa sọ Ọ́ di ọkanna lana, loni, ati titi laelae, se ẹ rii. Bii ninu iwe Heberu nibẹyẹn 
nigbati Pọọlu kọ ọ silẹ: Oun ni Ọlọrun, Jesu Kristi lana, Majẹmu Laelae; Oun ni Jesu Kristi loni, ti o farahan 
ninu ara; o si jẹ Jesu Kristi titi lae, ninu Ẹmi, ti yoo wa (se ẹ rii, se ẹ rii), ọkannaa lana, loni ati titi laelae. Ó si 
wà laaye titi lae lati mu ki Ọrọ Rẹ wa laaye lati se ohun ti yoo se fun iran yẹn. O wa laaye.

O wa laaye ni Majẹmu Laelae, O farahan.99

Bayi, mo kan fẹ ki ẹ ri ohun kekere kan nibi yi ti ẹ ba lee gba a. Kiyesii. Nigbati Jesu fara han ni Majẹmu 
Laelae gẹgẹbi a se gba a gbọ…. Bayi, ẹyin oniwaasu nibẹyẹn, ẹ lee maa jiyan pẹlu rẹ, ẹ se ohun ti ẹ ba fẹ, 
sugbọn mo n sọrọ lati temi … ohun ti mo ro, se ẹ rii.

Nigbati Jesu farahan ni Majẹmu Laelae ninu ara ọrọ, ninu ẹni naa Melkisedeki, kii se iran alufaa, sugbọn

ẹni naa, ọkunrin naa, se ẹ rii…. Nitori a koi tii bi ọkunrin yii, sugbọn Ó wá ninu ara ọrọ; nitorinaa ko ni baba, 
ko ni iya. Ọlọrun funra Rẹ ni. Ó farahan ni ìrí eniyan kan ti a pe ni Ọba Salẹmu, eyiti o tumọ si Ọba Alaafia ati 
Ọba Òdodo, se ẹ rii. Oun ni Melkisedeki. Ko ni baba tabi iya, ibẹrẹ ọjọ tabi opin aye, se ẹ rii. O jẹ Jesu ninu 
ara ọrọ, ni iri eniyan. Se ẹ lè gba iyẹn? O dara.

Lẹyinnaa, a sọ Ọ́ di ara eniyan gidi, o si n gbe laarin wa ni iri eniyan ti Jesu Kristi funra Rẹ, a bi I lati ọdọ 
Maria wundia. Ó wá ni iri yẹn ki Ó baa lè kú, Ó si pada si ọrun. Bayi, ni ikẹyin ọjọ wọnyi, Ó se ileri lati fi ara 
Rẹ han ni ẹkunrẹrẹ ara Rẹ lẹẹkan sii ninu Ẹmi, se ẹ rii. Nitori bi o se ri ni ọjọ Sodomu, bẹẹ ni yoo ri nigbati 
Ọmọ Eniyan yoo ba wa. Bayi, ẹ wo Sodomu, bi o se wà, ati ohun ti o sẹlẹ, ati Jesu Kristi ti o n farahan ni ìrí 
ara ijọ Rẹ loni (se ẹ rii), O n se ohun kannaa, isẹ kannaa, ohun kanna ti o ti n se ni gbogbo igba, ko yipada ri, 
eni ainipekun naa, ee rii. Ati lori ile aye loni, O ti fi ara Re han ninu ara awon eniyan, ara awa eniyan ti O ti pe, 
O si ti se awon nkan kannaa ti o ti se ni igba atijọ, ati nigba ti Ó wà ninu ara lori ilẹ aye. Ó si n se nkan 
kannaa loni, nitori Ọlọrun ni igba atijọ, ba awọn baba sọrọ nipasẹ awọn wolii, ni ikẹyin ọjọ wọnyi, nipasẹ Ọmọ 
Rẹ, Jesu Kristi (se ẹ rii), Ọmọ naa ti a n fihan ni ikẹyin ọjọ, Ọlọrun ti o farahan ninu ara eniyan, ti o wà nibẹ 
saaju iparun Sodomu, opin aye awọn Keferi. Se ẹ rii? Awọn ifarahan mẹta lo wà.

100

Bayi, ohun ti o tun sẹlẹ, ni nigbati gbogbo rẹ ba parapọ sinu ẹnikan yẹn, Jesu Kristi, iyawo ati ara ni 
ìpadàbọ̀ ninu ara ti Jesu Oluwa, n jẹ ki mẹta Rẹ ki o pe; nigbati a mu U wa sori ilẹ aye, a pa A, a kan-An mọ 
agbelebu, a ji I dide, o fi ara Rẹ han ni ìrí ara Rẹ, eyiti se iyawo Rẹ, obinrin naa. Se o ye yin? Oun jẹ apakan 
ara Rẹ. Ọkunrin ati obinrin naa sunmọ ara wọn tobẹẹ gẹẹ, to jẹ wipe wọn fẹ́rẹ̀ jẹ́…. Wọn jẹ́ ọ̀kan; ti o yẹ ki 
wọn jẹ lọnakọna. Wọn wà nibẹ; se ẹ rii. Wọn saa farahan bakannaa. Òun jẹ apakan Rẹ, nitori a mu u lati inu 
Rẹ. Iyawo òní jẹ́ ẹniti a mu jade lati ara Kristi, eyiti o n se gẹgẹbi Ó ti sọ pe yoo se fun ọjọ oni - iyawo, ayaba, 
Ọba ati ayaba.

101

O dara. A ti n pẹ́ bayi, nitorinaa a nilati yara lati tete setan.

O dara.102

Gbogbo Bibeli jẹ ẹkunrẹrẹ ifihan Jesu Kristi, ti o n fi ara Rẹ han fun iran kọọkan. O fi ara Rẹ han ni ọjọ 
Luther gẹgẹbi ipilẹ, ijọ, ẹsẹ̀, ani ẹsẹ̀, gẹgẹbi o se se Ọba Nebukadnesari. Ẹ ranti bi o se la ala yẹn. O wá lati 
ori silẹ, se ẹ rii. Bayi, O wá lati ẹsẹ si oke, se ẹ rii. Ni ijọba Babiloni - O fi gbogbo awọn Majemu Laelae nni 
han - O wa lati ori si isalẹ, titi ti o fi sọkalẹ di Ọlọrun funra Rẹ ti o di ẹran ara ni isalẹ àkàsọ̀ naa. Bayi, nihin ni 
Majẹmu Titun, O tun mu ara Rẹ pada wa soke si ibi Ori leekan sii, Ori wura naa, ki a le dee ni ade, se ẹ rii. Ẹ 
woo, se o ye yin? Ẹ rii, Ọlọrun wa ni atetekọse; O si bẹrẹ sii wá ilẹ nipasẹ awọn wolii titi di igba ti Ọlọrun 
funra Rẹ di eniyan bii awa, titi de isalẹ àkàsọ̀ naa, ọmọ ọwọ kan ti a bi ni ibujẹ ẹran, ti a korira, ti a kọ, ti a 
gàn, pẹlu orukọ buruku, ati ohun gbogbo ti Ó jẹ. Lẹyinna o bẹrẹ si wa soke (se ẹ rii), ati lati ẹsẹ̀, Ó bẹrẹ si kọ́  
ijọ, iyawo, o n pada wa, pada wa, ni bayi o ti nfarahan ni okuta asibori, nibiti gbogbo rẹ ti parapọ ti o si di ara 
Jesu Kristi kansoso ti a pada.

A n fi Ọlọrun han ni iran kọọkan nipa Ọrọ ileri Rẹ si iran yẹn. Bayi, ẹ jẹ ki a kan wo diẹ ninu awọn ileri Rẹ 
ti o wa fun ọjọ oni, nigabti a o pari pẹlu awọn ọrọ ti o kẹyin yii.
103

Bayi Ọlọrun n fi ara Rẹ han ni akoko ìmọ́lẹ̀ àsálẹ́.

Ẹ jẹ ki a woo bayi. A rii…. Mo ni ọ̀pọ̀ ẹsẹ Iwe Mimọ ti mo kọ silẹ nihin yi, gẹgẹbi ẹ ti lee rii ni oju iwe yii, iye 
iwe mimọ ti mo kọ sibẹ, sugbọn a kàn ni bii isẹju mẹẹdogun sii ki aago mejila to lù. Mo fẹ jade, ohun mi ko si 
ha ni owurọ yii nipa ọrọ sisọ. Igbamiran, awọn ẹrọ amu-afẹfẹ-tutu wọnyi maa n mu ki ohun mi ha, nitorinaa ti 
Arakunrin Neville ko ba…. Se o kò ni ohunkohun fun asalẹ yii? [Arakunrin Neville sọ pe, “Bẹẹkọ.”] Ti o ba 
dara bẹẹ, mo ni nkan kan. Mo ri paali siga kan, ni ijelo, o wa ninu igbo; mo si ni iwaasu kan lati ara paali siga 
yẹn fun alẹ oni, ti Oluwa ba fẹ. Nitorinaa, mo ti ni awọn iwe mimọ yii nibi, n ko si fẹ kọja akoko ki ẹ baa le 
pada wa.

Paali siga ti o nsọrọ. O dara.104

Mo n kọja lọ ninu igbo, paali siga kan si wa nibẹ. Mo si n rin lọ, mo wa ronu pe, “O dara, ẹnikan ti kọja 
saaju mi.”

Kini kan si sọ pe, “Pada sẹyin ki o si mu kini yẹn.”

Mo ronu, “Ki n mu paali siga? Emi kọ.”

Nkan kan sọ wipe, “Pada sẹyin ki o mu paali siga yẹn.” Mo si pada lọ; òfo paali kan wa nibẹ, mo si ri 
nkankan. N o sọ fun yin nipa re lalẹ oni, ti Oluwa ba fẹ. O dara.

Bayi, a o sọrọ nipa imọlẹ asalẹ fun isẹju diẹ. Bibeli sọtẹlẹ wipe akoko kan n bọ ni igba ikeyin ti oorun yoo105

yọ jade, imọlẹ asalẹ yoo si wa. Gbogbo wa la mọ iyẹn, abi a kò mọ̀ ọ́? Awa ti a mọ isẹ-iransẹ wa ti ọjọ oni lati 
ọdọ Jesu Oluwa, a gbagbọ wipe imọlẹ asalẹ kan yoo wa. Imọlẹ asalẹ yii… Bẹẹni, imọlẹ nla naa yoo de 
nigbati Jesu funra Rẹ ba farahan lori ilẹ aye … tabi loju ọrun, ti o mu iyawo Rẹ lọ, lẹyinnaa Ijọba Ẹgbẹrun 
Ọdun yoo bẹrẹ.

Sugbọn a ni ọ̀kan ninu awọn akoko ti o ba ni lẹru julọ eyiti o tii dojukọ eniyan ri. Mo kan nduro de wakati 
naa nigbati a lee ni… olukuluku lee ni aaye nibiti o ti le kuro nibi isẹ ki o si lo ọjọ diẹ, ti a si le wà ni ibi kan ti a 
kọ sibikan, nibiti mo ti le sọrọ lori awọn iyọnu wọnyen ati awọn nkan ti yoo sẹlẹ ni awọn ọjọ, ki a si lo ọsẹ bii 
meji tabi mẹta lẹẹkannaa, ki a si mu iyẹn papọ, ti Oluwa ba jẹ ki n wà laaye lati see, ti O ba si fun mi ni imisi 
lati se bẹẹ. Ẹ wo bi a o se mu awọn nkan wọnyẹn wà ati awọn ara wọnyẹn, nigbanaa ẹ o ri ohun ti ọkunrin 
yẹn ati awon eniyan naa ti n la ala nipa rẹ ati awọn nkan wọnyi nibẹ; yoo sẹ, se ẹ rii. Ẹ o kiyesi ohun ti wọn 
fihan, àrá nla yẹn ti o ti oju ọrun jade wa. Bayi…. Bẹẹni, gbogbo yin, ẹ mọ wipe mo mọ ohun ti iyẹn tumọ si, 
se ẹ rii. Sugbọn ẹ jẹ ki a duro titi ti igba naa yoo fi de (se ẹ rii) fun-un. Bayi…. Yoo dara sii ni akoko rẹ̀.

Bayi…. Nitorinaa a o ka diẹ ninu awọn iwe mimọ yii nibi. Bayi, ni asalẹ, imọlẹ de. Bayi, a sakiyesi wipe o 
nilati jẹ imọlẹ kannaa ti o wa ni owurọ, nitori oorun owurọ ko yatọ si oorun asalẹ. Oorun kannaa ni; oorun 
kannaa ti o ran ni ọsan naa ni ti owurọ, ti owurọ naa ni ti ọsan. Bayi, o so wipe ọjọ́ naa funra rẹ - ọjọ́ ti o wa 
laarin akoko yẹn - yoo da bii … ah, yoo sokunkun diẹ, sokunkun, a ko lee pee ni ọsan tabi oru, laarin meji 
yẹn.

107

Se ẹ rii, dida ara naa niyẹn lati ẹsẹ wa soke.108

Nigbati o wà lori ilẹ aye, Ó jẹ́ Ọmọ, ni ìrí. Lẹyinna a pa A. Ijọ gba ipo Rẹ ni jíjẹ́rikú, o si la igba Okunkun 
Biribiri kọja, o si bẹrẹ sii kọ́ lati ipilẹ jade wa. Nibo wa ni iriran ti wa? Ni oke ori ni. Se ẹ wa loye iran 
Nebukadnesari bayi? Se ẹ ri Oun ti o n lo sisalẹ lati ibẹrẹ iran awọn Keferi ki a to ta ẹjẹ silẹ fun wọn se etutu. 
Wọn jẹ awọn ti o yipada si I. Sugbọn kiyesii, o n lọ silẹ, silẹ, silẹ taara lọ sisalẹ ninu àmì (se ẹ rii), o mu u 
sọkalẹ wa, lẹyinna o tun pada, o n pada bọ, ijọ n pada bọ lati ẹsẹ, o n bọ wa soke. Bayi, o ti wà ni àkókò orí - 
àkókò orí.

Bayi, ẹ kiyesi imọlẹ naa….

O ko lee fi ọwọ́ rẹ riran, sibẹ apa kan ara rẹ ni. O ko lee fi eti rẹ riran, sibẹ o lee gbọran. O ko lee fi imu 
rẹ riran, sibẹ o ngboorun. O ko lee fi ètè riran, bi o tile jẹ wipe o nsọrọ, se ẹ rii. Igba ijọ Afedefọ niyẹn. Sugbọn 
bayi, o ti ẁa ni akoko oju, iriran, se ẹ rii. Bayi, ko si ẹya ara kan ti o ga ju oju lọ. Se bẹẹ ni? Ohun ti o tun n 
kan ni ọpọlọ, eyiti i se Kristi funra Rẹ, ẹniti o nsakoso gbogbo ara. Ko si ohun ti o tun nrin ti o kọja iyẹn, se ẹ 
rii. Ohun gbogbo ti o kù ni o ti rìn, se ẹ rii. Gbẹ ẹsẹ rẹ, gbẹ ẹran ara rẹ ninu awọn ẹsẹ rẹ, gbe ohun gbogbo, 
gbe eti rẹ, gbe imu rẹ, ètè rẹ, ati bẹẹ bẹẹ lọ; sugbọn lẹyin oju rẹ, ko si nkankan ti o tun n gbera mọ. Idi niyẹn ti 
wọn fi sọ wipe ọkunrin tete maa npari, nitoripe ko si isẹ sise kan ti o le mu ki ẹran ti o wa ni ori maa dagba 
sii, se ẹ rii. Ko si ni ohun ti o farati ti wọn fi le ki ẹ̀jẹ̀ lọ soke nibẹyẹn. Ẹ̀jẹ̀ ko ni kọja sibẹ (se ẹ rii) ko ni gbe ẹ̀jẹ̀  
kọja sibẹ, nitori ìdí irun yẹn n wa laaye nipa ẹ̀jẹ̀. Ati ni bayi, a rii wipe apakan yẹn (se ẹ rii)…. Ko si ohun ti o 
ga ju oju lọ.

109

Bayi ẹ jẹ́ ki a sewadi. Imọlẹ yoo wà ni bii ọwọ ọsan? Ni asalẹ ni. Ki ni a fi imọlẹ ranse fun? Ki o lee ri ibiti 
o … lati lee rin kaakiri. Ki o ri ibi ti o wà. Imọlẹ yoo wa lọwọ asalẹ.
110

Bayi, a o fi eyi we Malaki 4. O se ileri wipe imọlẹ yoo tun pada wa ni ọwọ asalẹ, se ẹ rii. “Nitori kiyesii, 
Emi yoo ran wolii Elijah si yin, yoo si da awon ọmọ pada si awọn baba wọn, ati awọn baba si awon ọmọ (Se 
bẹẹ ni?), ki Emi ma baa wa fi aye g'ẹgun.”

Bayi, ẹ jẹ ki a mu Johannu … tabi Luku Mimọ 17:30 ki a si kiyesi ohun ti Jesu sọtẹlẹ nibẹ, Ó sọ wipe, 
“Gẹgẹbi o se ri ni ọjọ Sodomu, yoo ri bakannaa….” Bayi ẹ ranti…. Kiyesii. Eyi jẹ igba ti a o fi Ọmọ Eniyan 
han, fifi Ọmọ Eniyan han. Bayi, a fi Ọmọ Eniyan han lọna kan fun isẹju diẹ nibẹyẹn, kete saaju ki a to sun 
Sodomu ni ina. Bayi, ẹni yẹn ni Elohimu. Ọlọrun niyẹn, Jesu si ni Ọlọrun. A si fi Ọlọrun han diẹ lọna kan 
nibẹyẹn lati ba Abrahamu sọrọ ninu ibẹwọ idajọ, fun igba diẹ. A fi Ọmọ Eniyan han, Ọmọ Eniyan: Elohimu. 
Se ẹ rii, ijọ? Ọmọ Eniyan naa, Elohimu, ni a fihan fun isẹju diẹ; nitori ni owurọ ọjọ keji, a sun-un ni ina. 
Nigbawo? Ki oorun to pada yọ. Nitorinaa, ko lee si ijọ adamọ, bẹẹni ko lee si ilọsiwaju miiran ju eyi ti o nsẹlẹ 
lọwọlọwọ bayi, nitori yoo jona ki ilẹ to tun pada mọ. Isọji ti pari kaakiri orilẹ-ede. Ko lee si isọji mọ́, awọn isọji 
nla-nla; orilẹ-ede yii ko lee gba a laelae. Ẹ lee ni ipejọpọ awọn ọjọgbọn, sugbọn mo n sọ nipa isọji ti Ẹmi. A ti 
ri gbogbo rẹ. Mo lero pe o n ye yin. Mo n sọ ọ́ ni ọna ti mo ro wipe yoo ye yin. O ti pari.

Iransẹ Ọlọrun kan ti o dara sọ laipẹ yi, ó ni, “Arakunrin Branham, ti mo bá saa lee ni ayọ Oluwa ninu 
ọkan mi.”

Mo ni, “Ọmọ, isọji ti tan,” se ẹ rii.

Bayi, a ti fi idakọro si ọkọ oju omi naa. Awọn igbi omi nla ti o ba ni lẹru n bẹ niwaju wa; sugbọn a mo 
wipe ni ikọja ìgbì yẹn, a ti n sunmọ bèbè odò, se ẹ rii. A ti n sunmọ bèbè odò. Saa duro jẹẹ. Saa duro ninu 
Ọrọ naa, duro ti Ọlọrun. Èrò yoowu ti o ní, tabi ohunkohun miiran, saa duro ti Ọrọ naa. Jẹ ki ó duro gbọin. 
Nigbati ẹ ba ri awọn ìkúùku nla wọnyi ni ayika wa, ti awọn ìjì n ko ara wọn jọ, ati awọn àdó ikú, ati gbogbo 
nkan miiran ti wọn nsọrọ nipa rẹ, sugbọn idakọro wa n bẹ taara ninu Ọrọ naa. Ọlọrun sọ wipe yoo wa nibi; a 
o borí gbogbo wọn. Bẹẹni. A o gba ori gbogbo wọn kọja. Bẹẹni, dajudaju. Wọn kò lee mú wa rì; wọn kò lee tẹ̀ 
wá rì. Ti ó bá fi wá sinu ibojì; a o tun pada jade. Bi o se ri niyẹn. Ko si ọna ti ẹ fi lee fi pamọ sinu ilẹ nibẹyẹn. A 
o bori gbogbo wọn, nitori Balogun Agba nla wa n pe ni odikeji lọhun.

A ti ni idakọro ninu Jesu,

N o bori awọn iji aye;

Mo ti ni idakọro ninu Jesu,

N ki yoo bẹru afẹfẹ tabi iji;

Ohun yoowu ti o lee jẹ, jẹ ki o de, ohunkohun, ohun ti yoo jẹ, ko se nkankan; a ti ni idakọro nibẹyẹn ninu 
Jesu. Ti mo ba wa láàyè, mo wa laaye fun ogo Ọlọrun. Ti mo ba si kú, mo kú fun ogo Ọlọrun. Mo saa fẹ́…. 
Mo saa fẹ́ se ohun gbogbo fun ogo Ọlọrun ni. Nigbati mo ba ti se iyẹn tan, n ko fẹ́ duro mọ. Mo fẹ́ lọ si ibiti … 
si ibi èrè mi ti Ó ti rà fun mi, kii se ohun ti mo sisẹ fun, sugbọn ohun ti Ó rà fun mi, ohun ti Ó fun mi nipa 
oore-ọfẹ Rẹ̀.

Nitorinaa, a rii wipe imọle asalẹ ti wà nihin. Ki ni iwulo lati ni imọlẹ ti o kò bá ni oju lati ri ibi ti o n lọ ninu 
rẹ. Ki ni imọlẹ asalẹ? Imọlẹ maa n tan lati fi nkankan han ni. Se bẹẹ ni? Ti nkankan ba wa nibi yi ti o ni 
imọlara rẹ, ti o kò si mọ ohun ti ó jẹ ninu okunkun, tan ina nigbanaa. Lati fihan ni. Ki ni Malaki 4 yoo se? Se ẹ 
rii, lati se nkankan naa ni. Ki ni sísí awọn èdídí meje yoo se? Ki ni awọn ijọ-adamọ nkọsẹ̀ kaakiri ninu [awọn 
ọrọ ti kò yé ni yéké]? Lati fihan ni, mu jade. Ti o kò bá ni oju, ki wa ni iwulo lati fihan? Oju nilati kọ́kọ́ wà lati 
ríran na. Se bẹẹ ni? Lati fi Malaki 4 han, fi Luku Mimọ 17:30 han, Johannu Mimọ 14:12; ati Johanu 15:24; 
16:13, ati lati fi Ifihan 10:1-7 han, sísí awọn èdídí meje ati isẹ-iransẹ ti angẹli keje, lati síi, lati fihan nigbati 
imọlẹ asalẹ ba de.

Bayi, ti ẹnikan….

Ni igba ijọ Laodikea, awọn eniyan jẹ́ kini? Wà ni ìhòòhò. Bẹẹni bi? Wọn fọ́jú. Iwulo wo ni imọlẹ jẹ fun 
afoju? Ti afọju ba ndari afọju, njẹ gbogbo wọn kọ́ ni yoo jìn sị kòtò? Wọn wà ni ihooho, wọn fọju, wọn kò si 
mọ̀ ọ́. Ọpọlọ wọn paapaa ti lọ, awọn ironu wọn nipa ti ẹ̀mí tabi ọpọlọ … oye nipa ti ẹmi, se ẹ rii. Olorikunkun, 
ọlọkan gíga, olùfẹ́ faaji ju olùfẹ́ Ọlọrun lọ, ọ̀dàlẹ̀, olùfisùn èké, aláìnítẹ́lọ́rùn, ati olùkẹ́gàn awọn ti o dara, wọn ni 
afarawe ìwà-bí-Ọlọrun sugbọn wọn n sẹ́ agbara rẹ̀ (agbara ifihan). Wọn kò tilẹ gbagbọ ninu rẹ, se ẹ rii. Wọn 
kò gbagbọ ninu awọn nkan bii wolii, ati nitorinaa…. Wọn kò gbagbọ ninu rẹ. Wọn gbagbọ pe Malaki 4 yoo jẹ 
ijọ kan tabi apejọpọ kan. Nigbati o wá ni àkọ́kọ́, eniyan ni. Nigbati o wá lẹẹkeji pẹlu ilọpọ meji ipin, eniyan ni. 
Nigbati o wá ni iri Johannu Onitẹbọmi, eniyan ni, se ẹ rii. Ni ikẹyin ọjọ wọnyi nigbati imọlẹ asalẹ bẹrẹ lati maa 
tan, awọn oju yoo là, ẹ ó sì rí ibi ti ẹ n lọ. Nigbanaa, ara naa ti pé, o n duro lori ẹsẹ rẹ, o n gbera, o n rin nipa 
Ẹmi Mimọ. Kini? Ẹni kannaa ti o mí sí awọn wolii ti o kọ Bibeli, Ẹmi Mimọ kannaa ti o n sisẹ ninu ara, o kún 
fun Ẹmi Mimọ, n sisẹ ninu Ẹmi Mimọ ninu gbogbo apejọpọ ati olukuluku ẹya, ahọn, ati awọn eniyan.

Obinrin kan nihin yi, kò sí ninu ipejọpọ yii (ìpéjọpọ̀ yii) … jẹ ti ipejọpọ yii. Ibomiran ni o ti wá, o si wa ni 
owurọ yii, o ni aworan kan nibẹyẹn. O fún ọmọ mi, ẹnu ya a gidigidi. N kò mọ̀ boya ó gbọ́ nipa eleyi ri tabi 
bẹẹkọ. N kò mọ. Ó ni aworan Angẹli Oluwa yii, eyiti o wà lara awọn igba ijọ meje - awọn èdídí meje ti a si 
nibẹyẹn. Nigbati o se bẹẹ, o ní, “oun pada wo ẹyin nibẹyẹn” ó sì rí iyẹn ti ó duro loju ọrun loju ala. Ó sì pada 
wo ẹyin nibẹyẹn o si rii wipe … o ri ẹnikan ninu asọ funfun ti ọ n yan lọ siwaju ati si ẹyin rẹ. O ni o dabi … o 
ni, “Arakun Branham, iwọ ni.” O ni o yan wọ inu ibẹyẹn lọ, ó ni, “Lẹyin rẹ ni awọn eniyan pẹlu orisirisi àwọ̀ wà 
ti wọn gbé àsíá dani - Georgia, Alabama, orisirisi ibi kaakiri - wọn n yan lọ siwaju, wọn n lọ si ibi ori, nibiti a ti 
n fi Kristi han ninu ìran naa.” Ah, Halleluyah!

A ti wà ni ikẹyin ọjọ, ati awọn wakati ti ó gbẹyin ọjọ.116

Se ẹ ri Òun bayi ninu Ọrọ Rẹ̀ ati gbogbo Ọrọ Rẹ ti a fihan gbangba niwaju wa? Ah ijọ Ọlọrun Alààyè, ẹ 
duro lori ẹsẹ̀ yin, ẹ gbà Á gbọ́ pẹlu ohun gbogbo ti o wà ninu yin. Ẹ di kẹ̀kẹ́ ti o wà laarin kẹ̀kẹ́ naa mú; jẹ ki ó 
se idakọro gbogbo ìgbésẹ̀ ti ẹ n gbé. Gbogbo èrò ti ẹ bá ní, jẹ ki agbara ti o wa ninu yin yii sakoso rẹ, nitori 
Ọlọrun njoko sinu Ọrọ Rẹ fun wakati yii, ninu imọlẹ asalẹ, Ó n fi imọlẹ naa han.

Ifọju àdán…. Ẹ le tan iná, àdán yoo si fọju de ibi wipe ko ni lee fo. Òwìwí, gbogbo awọn ẹranko ti o maa 
n rin ni alẹ, ati awọn miiran bẹẹ, awọn aáyán, ati awọn nkan, kò lee ríran lọ́san. Wọn kò mọ ohun ti o jẹ. Wọn 
kò lee riran. Imọlẹ asalẹ si ti dé. Gbogbo òwe, nibi gbogbo ti a lọ - ti o fi kan isẹda, ti o fi kan Bibeli, ti o fi kan

ère ti Mel… ti Daniẹli ri ati ọba igba naa, ti gbogbo wọn ri, ati gbogbo nkan wọnyi, olúkúlùkù, gbogbo ìrí, gbogo 
ìgbésẹ̀, gbogbo ibi ninu ara naa - fi han wa taara wakati naa gan-an ti a n gbe inu rẹ. Ko si igbesẹ miiran ti o 
ga ju u lọ. Igba ti ọwọ́ wà, ìfẹ́, Wesley. Igba ti ìpìlẹ̀ wà, Luther. Ìfẹ́…. Wọn ní “Ko si eyi ti o ga ju u lọ.” Igbesẹ ti 
Wesley, wọn fi awọn akiri- waasu ransẹ si gbogbo aye. Ọkan ninu awọn igbesẹ ti o ga julọ ti wọn gbe ní iran 
ti o saaju iyẹn. Lẹyinnaa ni igba Pẹntikọsti de; lẹyinna ni orisirisi ìka ati awọn nkan miiran dé, igba Pẹntikọsti 
ahọn, imu, ati bẹẹ bẹẹ lọ. Bayi, ó ti wà ní oju. Ki ni iwulo oju … tabi imọlẹ, ti kò bá sí oju nibẹ lati riran. Oju 
nilati kọkọ wà ná lati riran; lẹyinna nigbati iyẹn ba de, Ó si awọn èdídí meje, Ó si fi imọlẹ asalẹ han, o mu 
gbogbo awọn ijinlẹ ti a ti fi pamọ ni gbogbo awọn igba ijọ wọnyi, O si n fi wọn han bayi gẹgẹbi o ti se ileri lati 
se ni Ifihan 10:1 - 7. Awa niyi loni, a n joko laarin Ọrọ naa, a si n fi Ọrọ naa hàn fun wa lati ọwọ Jesu Kristi. 
Nitorinaa, Ọrọ Ọlọrun niyi.

Bi a ti jẹ́ awọn eniyan Rẹ̀, a gbọdọ rìn sunmọ Ẹniti o ni Iwe naa lati le loye rẹ, ki a le fii han. “Ah Oluwa, ki 
ni O fẹ ki n se? Ti mo nilati lọ sí pápá ki n si waasu Ihinrere, abi se ki n joko si ile? Ohunkohun yoowu ti ó jẹ́. 
Ti mo ba nilati jẹ iyawo ile rere, ti mo ba nilati jẹ ìyá rere, ti mo ba nilati se eleyi, iyẹn, tabi omiran, ohunkohun 
ti ó lee jẹ, ti mo ba nilati jẹ àgbẹ̀, ti mo…. Ohun yoowu ti o jẹ́, Oluwa, ki ni O fẹ ki n se?

Njẹ iyẹn kọ́ ni igbe ti Sọọlu ké níbẹ̀yẹn, “Oluwa, ki ni O fẹ ki n se?” O wà loju ọna rẹ̀ lati wọ́ gbogbo ijọ lọ 
sinu ẹ̀wọ̀n, sugbọn o si kigbe sita, “Ki ni O fẹ ki n se?” nigbati imọlẹ naa tan gẹgẹbi ọ̀wọ̀n ina nla ti o sọrọ si 
ori rẹ̀, “Ki ni O fẹ́ ki n se?”

Mo lero wipe ọrọ ti o dara lati fi pari niyẹn, sọ pe, “Oluwa, ki ni O fe ki n se? Nigbati mo ri Iwe Mimọ yii ti 
a fihan ni pipe lọwọlọwọ bayi, Oluwa, ki ni O fẹ ki n se?”

Ẹ jẹ ki a tẹriba.

Mo fẹ ki olukuluku ti o wà nihin yii se iwadi ọkan rẹ̀, ki o si beere ibeere yẹn, “Oluwa, ki ni O fẹ ki n se?” 
Ati ẹyin eniyan, ti ẹ ba sì wa lori tẹlifoonu kaakiri orilẹ-ede, ẹ tẹ ori yin ba ki ẹ si beere, “Oluwa, ki ni O fẹ ki n 
se, gẹgẹbi a ti rii wipe a wà nihin yii ni ikẹyin ọjọ ati ni wakati ti o kẹyin, ti o pé niwaju wa, ti a fihan kedere. Ki 
ni O fẹ ki n se?”

Ọlọrun ọwọn, nigbati wọn n beere ibeere yẹn lọwọ Rẹ, emi naa beere lọwọ Rẹ: Ki ni O fẹ ki n se, 
Oluwa, gẹgẹbi mo se mọ wipe n o jihin fun ọjọ kọọkan. Mo si gbadura wipe ki O ràn mí lọwọ, Oluwa, lati gbe 
igbe aye ti o jẹ́ wipe, n o ka ọjọ kọọkan fun ọla ati ogo Rẹ. Mo gbadura wipe ki Ó ran olukuluku lọwọ kaakiri 
orilẹ-ede yii, ati awọn ti o wà níbí ninu àgọ́, bi a se n se iwadi ọkan wa ti a si wipe, “Oluwa, ki ni O fẹ ki n se? 
Ki ni mo le se, Oluwa, lati mu ki ijọba ati èrèdí Rẹ tẹsiwaju.” Gba bẹẹ, Ọlọrun. Wá wa rí - ọkan wa - dán wa 
wò; ti aisedeede kan ba wa ninu wa, Oluwa, imọ-tara-ẹni-nikan, ilepa tabi erongba ọkan ti o buru, Ọlọrun ọ̀, fi 
ẹjẹ Ọmọ Rẹ, Jesu Kristi, wẹ wa mọ, ẹniti…. Pẹlu irẹlẹ ni a gba irubọ iku Rẹ ati ajinde Rẹ. Bi a ti n da wa lare 
nipa gbigbagbọ wipe O se eyi, a fi tayọtayọ gba ètò igbala eyi ti O fi fun wa. Baba, a dupẹ lọwọ Rẹ fun isẹ-
iransẹ ọjọ oni, ohun ti a gbagbọ ati ohun ti a dì mú, lati mọ ati lati gbagbọ wipe Ọrọ Rẹ ni ati isẹ-iransẹ Rẹ - ki 
i se lati yatọ si awọn eniyan miiran - sugbọn lati gbiyanju lati dabi Jesu Kristi sii, ẹniti i se apẹẹre wa.

Ọlọrun ọwọn, awọn asọ-ìléwọ́ wà nibi, awọn alaisan si wà nibi gbogbo. Emi pẹlu, Oluwa, o rẹ mi, mo si 
kaarẹ ni owurọ yii. Mo gbadura wipe ki O ran wa lọwọ, Ọlọrun ọwọn. A n wo oju Rẹ fun okun. Iwọ ni okun wa. 
O ti ran ọpọlọpọ lọwọ, Ọlọrun ọwọn.

Ni ijelo, ti mo n ronu ninu igbó yẹn, mo n rin ni ayika pẹlu Arakunrin Banks Wood, nigbati awọn dokita…. 
Ọ̀kàn rẹ̀ bajẹ to bẹẹ gẹẹ ti o jẹ wipe ko lee rin kaakiri. Ati lati ronu wipe n kò mọ wipe bi mo se n rin lori oke 
yẹn lẹyin iran yẹn. “Mo gbọdọ mu kiniun yẹn. Mo gbọdọ rii wipe mo pa kiniun yẹn.” Lẹyinnaa o sọkalẹ wa, o si 
duro ni Tucson, ni ile ounjẹ Furr's Cafeteria, ti mo si ri asọ rẹ ti o sò ó, oju rẹ ti dà wálẹ̀, mo ni, “Ọlọrun, ti O 
ba le fi iran han nipa ibi ti kiniun wa, dajudaju O lee fihan nipa Arakunrin Wood.”

Nigbanaa, o wá, “Gbe ọwọ rẹ lé e.” Oun si niyi loni, o ti pada, Arakunrin wa Banks lẹẹkan sii, o lagbara, 
o n salọ sókè sódò lori awọn oke yẹn. A dupẹ lọwọ Rẹ gidigidi, Ọlọrun ọwọn. O jẹ Ọlọrun kannaa si gbogbo 
wa bi O ti jẹ si Arakunrin Wood. Mo mọ̀ wipe O fẹran rẹ, nitori iransẹ Rẹ ni, olootọ, ati olododo.

Mo si gbadura, Ọlọrun ọ̀wọ́n, wipe ki O ba ẹnikọọkan wa lò, ki O si dárí ẹsẹ wa jì, ki O sì wo ailera ara 
wa sàn. Jẹ ki a dabi Rẹ sii lojoojumọ, Oluwa, titi ti a o fi de ẹkunrẹrẹ ẹni ti Jesu Kristi jẹ. Gba bẹẹ, Oluwa. Mo 
gbagbọ wipe O ti sewadi ọkan kọọkan bayi, a si mọ ohun ti o yẹ ki a se. A beere wipe ki O bukun wa bayi, ni 
orukọ Jesu.

Bi a se tẹriba, njẹ ẹnikẹni wa nibi tabi lori ẹ̀rọ tẹlifoonu kaakiri orilẹ-ede yii ti o fẹ ki, bi ẹ se n gbadura ti ẹ 
si tẹriba, na ọwọ rẹ soke si Ọlọrun bayi. Kiki ohun ti o lee se niyẹn, ibi yii kun ni owurọ yii. Saa na ọwọ rẹ 
soke si Ọlọrun, sọ pe, “Ọlọrun, se mi ki n dabi Jesu sii, mo fẹ dabi Jesu sii.” Ki Ọlọrun bukun yin. Kaakiri 
orilẹ-ede yii, awọn ọwọ wa nibi gbogbo, ọwọ pọ loke. Temi naa wa loke pẹlu. “Mo fẹ  dabi  Rẹ̀  sii.  Wa  mi  ri,

Oluwa, ki o si wo boya buburu kan wa ninu mi; mu u kuro. Mo fẹ iyẹn…” A wà nibi fun igba diẹ, sibẹ a nilati 
kuro boya … ohun yoowu ti o jẹ, bi o se lọ́rọ̀ tó, bi o se tálákà tó, bi o se jẹ ọdọ to, bi o se dagba to.

Mo duro lana pẹlu awọn talaka eniyan kan ni ori oke ni ibi odò, idile kekere kan wa nibẹ, ọkunrin kan ti 
mo ti n ba sọrọ nipa Ọlọrun lati ọjọ pípẹ́, oun ati iyawo rẹ sọkalẹ wá, ọmọ bii meje abi mẹjo, oun naa, o tinrin, 
kò sanra, ti o ngbiyanju lati sisẹ nibẹyẹn, fun bii dọla meji lojumọ. Ọkunrin kan si gbà á laaye lati maa gbé inu 
agọ kan, iyawo rẹ si wa nibẹ, o tun ti fẹrẹ bi ọmọ miiran; o si ni aake fẹnfẹ nla kan ti o fi n ge igi ti o si n fa a 
lulẹ, pẹlu ọmọ ni itan kan, o si n fi ekeji fa igi lulẹ, o sọkalẹ wá lati gé igi yẹn ki wọn le fi awọn èso kan sinu 
agolo ki ebi ma baa pa wọn ni igba otutu… Kai, aanu rẹ se wa, emi ati Arakunrin Woods si lọ gbe ọkọ̀, a si lọ 
sibẹ, a si bá a gé igi rẹ̀, a si gbe e wa sílé. Obinrin ti o mọ oore, o duro sibẹ. Aanu rẹ se mi, a si ngbadura 
fun wọn.

Ọmọ rẹ kekere si ni arun warapa. A si lọ gbadura fun ọmọ kekere naa, Ọlọrun si wò ó san. Ni ijelo, ọkọ 
rẹ̀ naa ni arun kùn-sí́nú-kùn-sóde, o si wọlé lọ… Mo ti n ba a sọrọ. Ó maa n mu sìgá, awọn mejeeji. Obinrin 
naa n lo taba, ati ọkọ rẹ pẹlu, apẹẹrẹ awọn ti o n gbe ori oke ni wọn jẹ. Mo si n ba wọn sọrọ nipa rẹ. Ni owurọ 
ana, nigbati mo wọle ni ojumọ, ó jade wá, o di ọwọ rẹ̀ pọ̀, o sì wipe, “Arakunrin Branham, mo ti di ẹni ọtọ.” Ó 
ni, “Mo ti mu sìgá mi ti o kẹyin, mo si ti wà ni ìhà Oluwa.”

Obinrin naa wipe, “Mo sẹ̀sẹ̀ mu siga temi naa ti o gbẹyin ni pẹlu.” Ah, iwọ saa maa gbin irugbin naa, 
“Emi Oluwa ti bomi rin…. Mo n bomi rin-in tọsan toru, ki ẹnikẹni ma baa fa a tu kuro lọwọ Mi.”

Ah, Ọlọrun, saanu bayi, mo gbadura, ki o si fun wa ni ifẹ ọkan wa, nitori ninu ọkan wa, a fẹ lati sin Ọ. 
Bayi, Baba, gbogbo wọn n bẹ lọwọ Rẹ, nibi gbogbo. Ọmọ Rẹ ni wọn jẹ; fi aanu ba wọn lò, Oluwa, ki i se ninu 
idajọ, sugbọn ninu aanu, a beere ni orukọ Jesu. Amin.

Se ẹ fẹran Rẹ? Pẹlu gbogbo ọkan yin…. Bayi, ẹyin ti ẹ ni awọn asọ-ilewọ le mu wọn. Ati ni bayi, awọn 
ìsìn wa, mo lero wipe wọn tete n bẹrẹ, boya aago meje tabi nkankan bẹyẹn. Arakunrin Neville yoo kede rẹ, 
laipẹ, nipa igba ti a o bẹrẹ. Se iribọmi wa, mo ro bẹẹ, lowurọ yii? Omi ti setan. Ti ẹnikan ba wà nibi ti kò si ti i 
se iribọmi ni oruko Jesu Kristi Oluwa, eese, omi ti setan dajudaju fun isin iribọmi.

A mọ riri gbogbo awọn arakunrin oniwaasu. Mo ri Arakunrin…. Bawo ni awọn ipade yin, se wọn lọ 
deedee? Arakunrin Parnell, ati Arakunrin Martin, ati, ah, ọpọlọpọ wọn nihin, Arakunrin Lee Vayle…. Awọn 
oniwaasu kàn wà kaakiri ibi gbogbo. A mọ riri wipe ẹ wà nihin, ti ẹ si n ba wa se idapọ ninu Ọrọ naa.

Boya ẹ kò tilẹ gbà pẹlu mi gan-an lori eleyi. N kò ni ki ẹ se bẹẹ, se ẹ rii. Kini kan ni, ẹyin ẹ saa yẹ̀ ẹ́ wò. 
Ohun ti ẹ bá sọ fun mi, mo maa n gbée yẹ̀wò. Ti awọn oniwaasu ba mu fanran ohun yii ti wọ́n sì sọ wipe, “O 
dara, mo tako….” O dara bẹẹ, arakunrin mi; o lee jẹ olusọ-aguntan fun awọn aguntan kan; ohun ti o bá fẹ́ ni 
ki o fi bọ́ wọn. Mo n sa gbogbo ipa mi lati duro lori Ọrọ Ọlọrun fun awọn wọnyi ti a ti fi si ọwọ Ọlọrun, nitori 
awọn aguntan maa n fẹ ounjẹ aguntan, bẹẹ ni. “Awọn aguntan Mi gbọ ohùn Mi.” Ohun ti o sì…. A n gbe nipa 
gbogbo ọrọ ti o jade…. Ki i se gbogbo…. Ki i se ọrọ kan lẹẹkọọkan, sugbọn gbogo ọrọ ti o ti ẹnu Ọlọrun jade. 
Ohun ti awọn eniyan mímọ́ gbọ́dọ̀ fi maa gbe igbe-aye wọn niyẹn.

Ẹ jẹ ki a dide duro lori ẹsẹ wa. Bi a se tẹriba…. Arakunrin Neville, se ẹ ni ohun ti ẹ fẹ sọ? Arakunrin 
Mann? O dara.

Gbogbo ẹyin ti inu yin dun ẹ sọ pe, “Amin!” [Ijọ dahun, “Amin!”] Bayi, ẹ jẹ ki a tẹriba. N o beere lọwọ 
Arakunrin Lee Vayle ti yoo ba goke wa sibi, ti ó ba fẹ. Ti ó ba lee de ibẹ yẹn, Arakunrin Vayle, ti o ba lee….

Arakunrin Vayle jẹ arakunrin wa nibi, ẹniti ó maa n kọ awọn iwe. O sì n pèsè iwe naa silẹ bayi, ti Awọn 
Igba Ijọ Meje, o sì tun n sisẹ́ lori Awọn Èdídí Mejeeje. Laipẹ, a o sì … a ni ireti wipe wọn yoo jade laipẹ. O 
dara. Arakunrin Lee Vayle, ki Ọlọrun bukun yin.


